
risi albania financim

Joss: Duhet të brendojmë vajin e ullirit 
për të theksuar vlerën e vërtetë të tij

(Vijon në faqen 10)

IPARD II, 485 kontrata aktive në vlerë 
prej 83.6 milionë euro kontribut

Denaj pret ambasadorin e Zvicrës, 
diskutojnë mbështetjen për bujqësinë

Ministrja e Bujqësisë dhe 
Zhvillimit Rural, Anila Denaj 
priti në një takim ambasadorin 
e Zvicrës në Shqipëri, Ruth 
Huber.

Denaj bëri të ditur se 
gjatë takimit u diskutua për 
mbështetjen që ky vend ofron 
për bujqësinë shqiptare.

“Nëpërmjet projekteve për 
forcimin e zinxhirit të vlerës dhe 
zhvillimin e kapaciteteve rregul-
latore synojmë të arrijmë stan-
dardet që kërkohen nga tregu i 
BE, duke na sjellë më afër me 
objektivin 1 miliard dollarë ek-
sporte bujqësore deri në 2030”, 
u shpreh ministrja Denaj.

Njëkohësisht Denaj tha se në 
takim u fol edhe mbi mundësi-
në e mbështetjes së arsimit të 
mesëm në shkollat profesionale 

bujqësore, për të orientuar të 
rinjtë drejt kësaj fushe.

Bashkëpunimi midis Zvicrës 
dhe Shqipërisë filloi në fillim 
të viteve ’90. SDC dhe SECO 

kanë mbështetur Shqipërinë me 
pothuajse 130 milionë franga 

zvicerane, duke kontribuar në 
zhvillimin social si dhe në zh-
villimin e ekonomisë së tregut.

Bujqësia, mes rritjes dhe sfidave - Flet 
për RTSH Enio Civici: Ja rezultatet tona 
për vitin 2023

Bujqësia shqiptare vazh-
don të tregojë shifra pozi-
tive, pavarësisht sfidave të 
përvitshme që shkaktohen 
nga ndryshimet klimatike. 
Zëvendësministri i Bujqë-
sisë Ennio Civici tregon, për 
RTSH, përpjekjet për përbal-
limin e këtyre sfidave.

Politikat e reja dhe rritja e 
buxheteve në nivele historike 
për bujqësinë shqiptare ishin 
zgjidhja e vetme për Shq-
ipërinë, për të përballuar pre-
sionin e jashtëzakonshëm si 
pasojë e prishjes së zinxhirit 
të tregjeve

“U detyruam vitin e ka-
luar të ndërtonim politika dhe 
të rrisnim buxhete në nivele 
historikë për të përballuar 
këtë presion në mënyrë që të 
mbanin nivelet e prodhimit 
në kushte të pranueshme nor-
male", u shpreh ai.

Në kushtet kur Shqipëria 
mbetet vendi më bujqësor 
në Europë, duke kontribuar 
në rreth 20% të prodhimit të 
brendshëm bruto, ministria 
gjeti një zgjidhje tjetër:

“Fuqizuam për të disatën 
herë eksportet bujqësore shq-

iptare, por edhe me produk-
tet e reja të cila më parë nuk 
eksportoheshin. Shifrat e 
9-mujorit vazhdojnë mbi 14 
përqind rritje të eksportit dhe 

ndërkohë prodhimi ka një 
ngadalësim të lehtë" deklaroi 
Civici.

Numri dy i ministrisë së 
Bujqësisë tregon edhe synim-
et e dikasterit deri në fund të 
këtij viti.

“Po punojmë për cilësi-
në, për të arritur atë më të 
lartën dhe jo vetëm në ter-
mat të çmimit më të lartë 
por edhe në atë të sigurisë 

ushqimore dhe të kushteve 
me të cilat prodhohen. Po 
punojmë për të aplikuar më 
shumë teknologjinë, edhe 
panairi e kishte fokusin tek 

teknologjia. Po punojmë të 
forcojmë lidhjet me part-
nerët tanë ndërkombëtar" tha 
Zëvendësministri i Bujqësisë 
Ennio Civici.

Ndonëse çmimet e prodhi-
meve bujqësore janë rritur 
dhe kërkesa  nga jashtë për 
prodhime shqiptare është e 
lartë, prodhimi nuk i është 
përgjigjur zhvillimeve të 
kohës.

Programi IPARD II 2014 – 
2020 ka filluar në vitin 2018 
dhe deri më tani janë nënsh-
kruar 485 kontrata aktive në 
vlerë prej 83.6 milionë euro 

kontribut publik.
Shifrat u bënë të ditura 

nga Ministria e Bujqësisë dhe 
Zhvillimit Rural përmes një 
njoftimi për mediet, ku u dha-
në detaje mbi takimin e 11-të 
të Komitetit të Monitorimit të 
Programit IPARD II 2014 – 
2020, të zhvilluar në Tiranë.

“Komitetit i Monitorimit 
monitoron efektivitetin dhe 
cilësinë e zbatimit të pro-
gramit IPARD, duke shqyr-
tuar periodikisht progresin e 

bërë në arritjen e objektivave 
të përcaktuar në këtë pro-
gram. Ky Komitet përbëhet 
nga shoqata dhe grupe të tjera 
interesi që operojnë në fushën 

e bujqësisë dhe zhvillimit ru-
ral, si dhe autoritete publike. 
Në takim krahas anëtarëve të 
Komitetit të Monitorimit dhe 
strukturave të IPARD, ishin 
të pranishëm edhe përfaqë-
sues të Komisionit Evropian, 
Delegacionit të Bashkimit 
Evropian në Shqipëri, si dhe 
organizata donatore”, njofton 
MBZHR.

“Gjatë takimit të 11-të të 
Komitetit të Monitorimit u 
diskutuan çështje lidhur me 

zbatimin e Programit IPARD 
II, si: sistemi i menaxhimit 
dhe kontrollit të IPARD, zba-
timi i programit IPARD II, 
aktivitetet që janë zhvilluar 
në lidhje me komunikimin 
dhe vizibilitetin e Programit 
IPARD II, progresi në për-
caktimin e aktiviteteve të 
vlerësimit të këtij program, 
planet për IPARD III”, vijon 
njoftimi.

“Programi IPARD II 2014 
– 2020 ka filluar në vitin 
2018. Ky program ka ofruar 
mundësi për prodhuesit dhe 
agropërpunuesit, që të përfi-
tojnë drejtpërdrejt nga grant-
et, por edhe gjithë zonat rurale 
ku këto investime janë ngritur 
dhe janë të prekshme. Deri 
më tani janë nënshkruar 485 
kontrata aktive në vlerë prej 
83.6 milion euro kontribut 
publik, duke mbështetur: pika 
grumbullimi, fabrika përpuni-
mi agroushqimore, investime 
në mekanikë bujqësore dhe 
shtim siperfaqesh të mbjella, 
investime në subjekte agro-
turistike, investime në stalla 
e ferma blegtorale, investime 
në kantina dhe vreshta, in-
vestime në serra, investime 
në energji të rinovueshme”, 
thuhet në njoftim.

RisiAlbania mbështet webinarin 
mbi Turizmin e Qëndrueshëm

Shqipëria mund të rrisë potencialet e saj ekonomike duke shfrytëzuar 
më mirë zhvillimin e qëndueshëm të Turizmit

Me përvojë në komunikim, 
marrëdhënie me publikun dhe 
gazetari për mbi 15 vjet, Eva 

Stephan Joss 
Drejtor Projekti

Tema mbi cilësinë e 
vajit të ullirit në Shq-
ipëri  bëri bashkë më 

20 tetor, ekspertë, akademikë 
përfaqësues nga Institucionet 

publike dhe private të indus-
trisë së vajit të ullirit në vendin 
tonë, ekspertë të fushës, bizne-
set private, të rinj, media dhe 
përfaqësues të projekteve për 
ullirin. Konferenca e Vajit të 
Ullirit iu kushtua përpjekjeve 
që duhen bërë mbi baza shken-
core, në të gjithë zinxhirin e 
sektorit, për konsolidimin e  
markës për të rritur eksportet e 
vajit të ullirit.

Stephan Joss drejtues i 
projektit të RisiAlbania gjatë 
fjalës së tij tha se, ndryshimet 
klimatike ndikojnë në tregje.

Spanja u godit rëndë nga 
rritja e çmimit të vajit të ullirit, 

pasi ndryshimet klimatike po 
dëmtojnë prodhimin. Fermerët 
e ullirit në Pulia përballen me 
të vjela katastrofike pas stuhisë 
së Vjeshtës. Kjo situatë ka ndi-
hmuar në eksportet e vajit nga 
Shqipëria, por duhen zgjidhje 
afatgjata që vendi ynë të ven-
doset në hartë”.

 “Dua të nis me ndryshimet 
klimatike. Kur ministria na 
kontaktoi për këtë çështje, 
Spanja dhe Italia në atë kohë 
po vuanin nga një thatësi që 
kishte dëmtuar prodhimin e 
tyre të ullirit. Kur ministrja 
na kontaktoi, kërkoi që ne të 
gjejmë një zgjidhje afatgjatë 
dhe jo vetëm për një vit, pasi 
Shqipëria fatmirësisht nuk u 
përball me fatkeqësi të tilla. Ne 
si eksportues duhet të përga-
titemi për situata të paparashi-
kueshme, si për tregun vendas 
ashtu edhe për atë të huaj. Ne 
duhet të shohim potencialin e 
vërtetë të këtij produkti. Duhet 
të brendojmë dhe të vendosim 
një imazh të vajit të ullirit për 
të theksuar vlerën e vërtetë, por 
duhet të rritet besimi te kon-
sumatorët dhe kjo bëhet vetëm 
duke menaxhuar cilësinë. 
Është e vërtetë që duhet të in-
vestohet në pajisje, por fitimet 
e marra pas rritjes së cilësisë 
do të jenë gjithmonë e më të 
shumta. Bashkimi i të gjitha 
këtyre na vendos në hartë me 

shtetet e tjera, duke na bërë të 
barabartë dhe duke konkurruar 
denjësisht me Spanjën, Italinë 
dhe Greqinë. ”- u shpreh Joss.

Joss u ndal tek rëndësia e 
sistemeve të menaxhimit të 
cilësisë, ku përmendi: Ndry-
shueshmërinë e reduktuar; 
Efikasitetin dhe reduktimin e 
kostos; Përmirësimin e vazh-
dueshëm; Menaxhimin e ris-
kut; Përgjegjësinë mjedisore; 
Pajtueshmërinë me rregul-
loret; Rritjen e reputacionit; 
Gjurmueshmërinë; Besimin 
dhe sigurinë e konsumatorit; 
Konkurrueshmërinë.

Falë përpjekjeve të aktorëve 
të linjës, KASH-it, autoriteteve 
të MBZHR dhe mbështetjes 
së donatorëve, RisiAlbania, 
Shqipëria mund të kthehet 
në një vend konkurrues sa i 
takon prodhimit dhe ekspor-
tit të vajit të ullirit në tregjet 
ndërkombëtare por për këtë i 
duhet të konsolidojë markën 
e saj. Vetëm këtë 8-mujor ek-
sportet kapën vlerën e 25 mil-
ionë eurove, me rritje vjetore 
gati 7 herë më të lartë në raport 
me të njëjtën periudhë të një 
viti më parë.  Me një traditë të 
gjatë në kultivimin e ullirit dhe 
prodhimit të vajit, vëmendja e 
re që ka marrë sektori dhe in-
vestimet, po e bëjnë gjithmonë 
e më të prekshëm zgjerimin në 
tregje të reja.

Kushova u fokusua në fushën 
e turizmit n ëvitin 2014, filli-
misht me marketingun e tur-

izmit duke ndihmuar bizneset        

tema të ditës

Konferenca e vajit të ullirit, Denaj: Nxitje prodhimit 
me standarde

Ministrja e Bujqësisë dhe 
Zhvillimit Rural, Anila Denaj 
mori pjesë në konferencën 
“Ulliri dhe cilësia e vajit të ul-
lirit në Shqipëri”, organizuar 
në kuadër të Panairit Ndërkom-
bëtar “Agrotech Expo 2023” 
në Tiranë.

Në fjalën e mbajtur me këtë 
rast, në panelin shkencor, ku 
merrnin pjesë profesorë dhe 
ekspertë të fushës, ministrja 
Denaj solli të dhëna të ekspor-
tit të vajit të ullirit, që inkura-
jojnë për vijimin me politika 
mbështetëse.

“Eksporti i vajit të ul-
lirit shkoi nga 159 tonë në 
vitin 2021, në 360 tonë në 
vitin 2022, teksa ritmet e de-
ritanishme na tregojnë se vijon 
trendi rritës edhe këtë vit”, de-
klaroi ministrja.

Denaj vlerësoi mbështetjen 
e ministrit italian Francesco 
Lollobrigida, në rezultatin 
pozitiv të eksportit të vajit të 

ullirit drejt Italisë.
“Rrugëtim e nisa me një 

angazhim me ministrin italian, 
Francesco Lollobrigida. Falë 

angazhimit të tij, në 8 muajt e 
parë të këtij viti eksporti i vajit 

të ullirit drejt Italisë shkoi në 
5220 tonë, nga 62 litra që ishte 

në 2022. Ministri Lollobrigida 
më siguroi se tregu italian është 
i gatshëm të pranojë më tepër 
sasi të vajit të ullirit shqiptar”, 
theksoi ministrja.

Ministrja foli dhe për 
nevojën e përmbushjes së stan-
dardeve që kërkon sot tregu për 
tregtimin e vajit të ullirit.

“Objektivi është që në dy-
tre vitet e ardhshme nuk duhet 
të ketë më bidonë vaji. Ky 
është një objektiv që na anga-
zhon ne të gjithëve që bidonin 
ta zëvendësojmë me një am-
balazhim, i cili e ruan cilësinë e 
vajit. Kjo cilësi prevalon pastaj 
në treg dhe mbi të gjitha, e shet 
me vlerë. Kjo është pasuria 
jonë kombëtare. Ne duhet t’i 
punojmë të gjitha këto rrënjë 

ulliri, t’i konsiderojmë si pa-
suri kombëtare që nuk mund të 
pritet, por duhet të punohet me 
përkushtim”, u shpreh Denaj.

Duke u ndalur në automatiz-
imin e sektorit, si një nga sfidat 
e bujqësisë sot, ministrja ftoi 
fermerët që në çdo zonë, ku 
është mundësia të kultivojnë 
më shumë këtë produkt.

Ajo inkurajoi bujqit të rrisin 
kultivimin e ullirit dhe të mendojnë 
se si ta rrisin vlerën e tij në treg.

“Me këtë objektiv, të 
punojmë së bashku që të 
mundësojmë bashkimin, inves-
timet dhe të hyjmë në tregje të 
tjera”, tha ministrja.

Denaj solli në vëmendje 
se, rendimenti ekonomik është 
ai që motivon secilin biznes, 

pastaj motivon bankat për të 
shkuar tek to.

“Jam shumë e lumtur që 
kisha një stendë të Albsigut, 
gjë që motivon dhe kompanitë 
e sigurimit për të dhënë oferta 
për sigurimin me prime të akse-
sueshme. Sfida është të bëjmë 
bashkimin e të gjithë aktorëve 
jo në mënyrë të sforcuar, por 
një bashkim organik interesi, 
ku produktet të kenë vlerën dhe 
cilësinë, sipas standardeve më 
të mira, për të bërë që tregjet 
ndërkombëtare të përthithin 
produktet tona”, tha Denaj.

Denaj dëgjoi nga panel-
istët profesorë dhe akademikë, 
mendimin e tyre mbi piketat e 
punës në atë se çfarë duhet të 
bëjë secili nga aktorët e sekto-
rit, teksa falenderoi të gjithë 
donatorët, ndër të cilët RisiAl-
bania për mbështetjen e dhënë 
në këtë sektor dhe për modelin 
më të mirë që ata kanë sjellë 
në dobi të zhvillimit.

Konferenca e vajit të ullirit: Shqipëria të konsolidojë 
markën për të rritur eksportet

Shqipëria mund të kthehet 
në një vend konkurrues sa i 
takon prodhimit dhe ekspor-
tit të vajit të ullirit në tregjet 
ndërkombëtare por për këtë i 
duhet të konsolidojë markën 
e saj. Vetëm këtë 8-mujor ek-
sportet kapën vlerën e 25 mil-
ionë eurove, me rritje vjetore 
gati 7 herë më të lartë në raport 
me të njëjtën periudhë të një 
viti më parë.  Me një traditë të 
gjatë në kultivimin e ullirit dhe 
prodhimit të vajit, vëmendja e 
re që ka marrë sektori dhe in-
vestimet, po e bëjnë gjithmonë 
e më të prekshëm zgjerimin në 
tregje të reja.

Pikërisht kjo ishte epiqendra 
e një konference të dedikuar 
mbi këtë çështje në Expo City, 
nën titullin “Ulliri dhe Cilësia 
e Vajit të Ullirit në Shqipëri”, 
ku diskutua mbi arritjet e ek-
sportit në vitet e fundit, sfidat 
dhe zgjidhjet e tyre, si dhe 
objektivat që aktorët kryesorë 
kanë për këtë produkt.

Ekonomisti agrar, Drini 
Imami u shpreh se edhe pse 
prodhimi i vajit të ullirit për-
jetoi një ecuri shumë të mirë 
vitin e shkuar, mbiprodhimi u 
kthye në një sfidë për t’u me-
naxhuar pasi zgjidhja kryesore 
për këtë situatë është eksporti. 
Pikërisht në këtë drejtim sugje-
roi ai që të jetë fokusi kryesor 
kur flasim për këtë kulturë.

“Rritja e prodhimit të vajit 
ka nxitur konsumin në popull-

si, por gjatë kësaj periudhe 
kemi vënë re shumë sfida. 
Edhe pse vitin e kaluar kemi 
pasur mbiprodhim, sivjet kemi 
rendiment të ulët. Problema-
tika më e madhe që unë shoh 
se do të përballemi për shumë 
kohë është mbiprodhimi i cili 
kërkon eksport. Pikërisht në 
këtë çështje duhet të fokuso-
hemi- u shpreh Imami

Stephan Joss drejtues i pro-
jektit të Risi Albania u shpreh 
se ndryshimet klimatike në Itali 
edhe Spanjë kanë ndihmuar në 
eksportet e vajit nga Shqipëria 
por duhen zgjidhje afatgjate 
që të vendi ynë të vendoset në 
hartë. Duhet krijimi i një marke 
dhe rritja e cilësisë që produk-
tet shqiptare të konkurrojnë 
denjësisht me vende si Italia , 
Greqia dhe Spanja.

“Dua të nis me ndryshimet 
klimatike. Kur ministria na 
kontaktoi për këtë çështje, 
Spanja dhe Italia në atë kohë 
po vuanin nga një thatësi që 
kishte dëmtuar prodhimin e 
tyre të ullirit. Kur ministrja na 
kontaktoi, kërkoi që ne të gje-
jmë një zgjidhje afatgjate dhe 
jo vetëm për një vit, pasi Shq-
ipëria fatmirësisht nuk u për-
ball me fatkeqësi të tilla

Ne si eksportues duhet të 
përgatitemi për situata të pa-
parashikueshme, si për tre-
gun vendas ashtu edhe për atë 

të huaj. Ne duhet të shohim 
potencialin e vërtet të këtij 
produkti. Duhet të brendojmë 
dhe të vendosim një imazh të 
vajit të ullirit për të theksuar 
vlerën e vërtetë. Por duhet të 
rritet besimi te konsumatorët, 
dhe kjo bëhet vetëm duke 
menaxhuar cilësinë. Është e 
vërtetë që duhet të investohet 
në pajisje, por fitimet e marra 
pas rritjes së cilësisë do të jenë 
gjithmonë e më të shumta. 
Bashkimi i të gjitha këtyre na 

vendos në hartë me shtetet e 
tjera, duke na bërë të barabartë 
dhe duke konkurruar denjë-
sisht me Spanjën, Italinë dhe 

Greqinë. ”- u shpreh Joss
Ministrja e Bujqësisë Anila 

Denaj  bëri thirrje për bash-
këpunim të të gjithë aktorëve 
kryesor të tregut në mënyrë që 
të krijohet një ekonomi shkalle 
që të arrihet rendimenti ekono-
mik i duhur. Denaj vuri theksin 
edhe te tregtimi i vajit nën një 
etiketë dhe jo në format që e 
shohim sot, pasi ky tregtim ul 
vlerën e produktit jo vetëm në 
tregun kombëtar por edhe në 
atë ndërkombëtar.

“Statistikat na japin infor-
macion për të krijuar politika. 
Ne shohim që sasia e eksportit 
ka rritur nga 149 tonë në mbi 
300 tonë. Janë disa gjëra që 
duhet të orientohen. Ne duhet 
të krijojmë një ekonomi shkalle 
që të arrijmë nivelin e duhur të 
rendimentit ekonomik aty ku 
duhet. Duhet të bashkëpunojmë 
me të gjithë aktorët, ku produk-
tet të kenë vlerën e duhur sipas 
tregut. Nuk duhet të ketë më 
bidonë plastik, vaji duhet të 
zëvendësohet me etiketë që të 
kemi një vlerë fikse.

Nëse ne shesim lirë produk-
tin tonë, ne nënvlerësojmë pa-
surinë që na është dhënë. Për 
çdo zonë që ka mundësi të kul-
tivojë vajin, duhet të rrisë sa 
më shumë rendimentin dhe jo 
të mendojë të ulë çmimin.”

Kryetari i Këshillit të Agro-
biznesit, Agim Rrapaj shprehet 
që suksesi i arritur nuk do ishte 
i mundur pa bashkëpunimin e 
14 objekteve  që në fokus kishin 
rritjen e vlerës së vajit në treg-
jet e huaja dhe përmirësimin e 
cilësisë

Kemi pasur një vit shumë 
të suksesshëm këtë vit, dhe ky 
sukses i përket më së shumti 
bashkimit të 14 subjekteve që 

kanë pasur kulturën e ullirit si 
fokusin kryesor. Ishte pikërisht 
ky bashkimi që bëri të mundur 
arritjen e këtyre rezultateve.

Në periudhën 2021-2022 
ne kemi eksportuar rreth 149 
tonë vajë sot jemi në shifra e 
7 mijë tonë vaj që nuk janë të 
regjistruar fiks. Kjo kulturë 
ka një potencial të madh që 
ne jemi përpjekur që ta arri-
jmë gjithmonë e më shumë 
janë bërë analizat e duhura 
për të provuar cilësinë e 
produktit.

Megjithatë, gjatë vitit kemi 
hasur në sfida të ndryshme dhe 
për të përshkuar nivele më të 
larta të suksesit, të cilat janë të 
mundshme kemi bërë thirrje 
edhe për bashkimin e 10 sub-
jekteve të tjera vitin e ardh-
shëm, për të ndihmuar në çdo 
fazë të zinxhirit të prodhimit. 
Kjo do të na ndihmojë të zgji-
dhim problemet afatmesme 
dhe afatgjate.

Rrapaj u shpreh që objek-
tivi kryesor është krijimi i një 
marke shqiptare që përfaqëson 
produktin sa më mirë në treg-
jet e huaja

“Objektivi kryesor është 
krijimi i një marke shqiptare 
që të përfaqësojë produktin 
vendas sa më mirë në tregjet 
ndërkombëtare. Për të arritur 
këtë, duhet të hartojmë një 
plan të gjerë për përmirësimin 
e cilësisë së vajit të ullirit” tha 
ai.

Në datën 25 tetor 2023, 
Shkodra u bë qendra e një 
ngjarje tërëndësishme në 
botën e bimëve mjekësore 
dhe aromatike (BMA) në 
Shqipëri. Forumi "Institu-
cionet e Infrastrukturës së 
Cilësisë në Shqipëri dhe 
Ndërmarrjet e Vogla dhe 
të Mesme kontribuojnë në 
rritjen e ndërgjegjësimit për 
Cilësinë dheStandardet në 
Sektorin e Bimëve Mjekësore 
dhe Aromatike" u organi-
zua në ambientet e "Shporta 
e Recit", Malësia e Madhe. 
Ky forum u organizuar në 
kuadër të projektit Global 
and Quality Standard Pro-
gram (GQSP), një projekt 
i financuar nga Qeveria e 
Zvicrës në kuadër të Sekre-

Forumi për Cilësinë dhe Standardet në Sektorin 
e Bimëve Mjekësore dhe Aromatike: Një Hap Drejt 

Zhvillimit të Industrisë Shqiptare
tariatit të saj Shtetëror për 
Çështjet Ekonomike SECO 
dhe zbatuar nga Organizata 
e Kombeve të Bashkuara për 
Zhvillim Industrial (UNI-
DO). Qëllimi i këtijprogram 
eshte krijimi i një sistemi të 
qëndrueshëm tëstandardeve 
për Ndërmarrjet e Vogla dhe 
të Mesme (NVM) nësektorin 
e BAM. Kjo synonte rritjen e 
eksporteve dhepërmirësimin 
e cilësisë së produkteve të of-

ruara nga ky sektor.
Qëllimi kryesor i forumit 

ishte ndarja e rezultateve 
paraprake tënjë vlerësimi të 
gjerë që ishte kryer në sekto-
rin e BMA dhelaboratoreve 
të cilësisë në Shqipëri. Ky 
vlerësim paraqitisituatën ak-
tuale të bizneseve vendase në 
këtë sektor, duke identifikuar 
nevojat dhe sfidat me të cilat 
ballafaqohen ato. Gjithashtu, 
në fokus ishte edhe analiza e 

laboratorëve në vend, sfidat 
dhe mundësitë në respek-
timin e standardeve të cilë-
sisë. Duke iu kushtuar kësaj 
analize thelbësore, u referuan 
disaçështje kyçe që kanë të 
bëjnë me praktikat laborato-
rike dhecilësinë e punës në 
këto ambiente.

Në diskutimet e forumit u 
theksua roli i akreditimit në 
zinxhirëte vlerës së bujqësisë. 
U diskutua se si standardizimi 

mund të përmirësojë koordin-
imin mes palëve të interesu-
ara, duke filluar nga ferma 
deri te tregu. Po ashtu, u bë e 
qartë rëndësia e përmbushjes 
së standardeve të cilësisë 
dhe sigurisë për të siguruar 
qasje në tregjet vendore dhe 
ndërkombëtare. Diskutimet 
theksuan edhe rolin e proces-
eve të testimi, inspektimit dhe 
certifikimit në ruajtjen e stan-
dardeve të cilësisë, duke vënë 

në pah nevojën për kornizat 
ligjore kombëtare dhe agjen-
citë përgjegjëse për zbatimin 
e standardeve të cilësisë në 
sektorin e bujqësisë.

Ky forum nuk ishte vetëm 
një takim, por një hap konkret 
drejt ndryshimeve të rëndë-
sishme në industrinë e bimëve 
mjekësore dhe aromatike në 
Shqipëri. Duke krijuar një rrjet 
të standardeve dhe duke ndarë 
njohuri dhe praktika të mira, 
sektori i BMA është në rrugën 
e duhur drejt rritjes së cilësisë 
dhe konkurrueshmërisë në tre-
gun ndërkombëtar. Ky forum 
u bë një shembull frymëzues 
për bashkëpunimin dhe ino-
vacionin në fushën e bimëve 
mjekësore dhe aromatike në 
vendin tonë.

informacione

Rritja e cilësisë dhe prodhimit, platforma 
ABA Online, informacion për fermerët në 
rubrikën DRITARJA E VAJIT TË ULLIRIT

Akademia e Shkencave si edhe AKKSHI 
kanë suportuar me 2 projekte kërkimore, 
për të pilotuar pjesën kërkimore të skemës 
së certifikimit të drufrutorëve autoktonë

Sot e do vendi dhe dita ta 
fillojmë me ullirin i cili është 
një krenari për Shqipërinë.

Pema e ullirit erdhi në botë 
si simbiozë me njeriun. Pemë, 
që shpesh e konsiderojnë si 
misionare,ajo është më jetëg-
jatë se qenia njerëzore. Fruti i 
saj është çudibërës (ushqeu dhe 
shëroi), degët e saj janë thurur 
kurorë dhe simbolizojnë paqen 
për njerëzimin. 

Krahas ullirit, Shqiperia ka 
edhe shumë pasuri te tjera au-
toktone me të cilat ne mund të 
mburremi që i kemi, por akoma 
kemi shumë për të bërë për ti 
vitalizuar dhe vizualizuar ato.

E kaluara i ruajti në një farë 
mënyrë në habitatet e tyre, por 
industrializimi dhe influencat e 
tregut mjerisht u ndjenë shpejt 
edhe në Shqipëri. 

Ne kemi 4 varietete vreshti 
(Shesh i bardhë dhe i zi, Vlosh, 
Kallmet) që janë jo vetem uni-
ke në shije dhe nënproduktet e 
tyre janë vlerësuar ekselente në 
tregjet ndërkombëtare, si psh 
vera e famshme “Kallmet”. 
Kush i huaj nuk do e prefer-
onte atë ta provonte kur vjen 
në Shqipëri? 

Në tavolinat tona është qasje 
smart dhe menu inteligjente 
kur në to ka produkte lokale 
me shije aq të veçantë e të 
këndëshme.

Ana tjetër e medaljes është 
erozioni gjenetik i varieteteve 
autoktone, ky është një fenom-
en shqetësues për shkak të 
humbjes së pasurisë gjenetike 
dhe diversitetit të bimëve, kjo 
mund të ketë pasoja të rënda për 
sigurimin e ushqimit dhe sig-
urinë ushqimore. Për të paran-
daluar këtë është e rëndësishme 
të zhvillohen politika dhe masa 

që promovojnë ruajtjen dhe 
mbrojtjen e llojeve autoktone, 
siç janë zbatimet e ligjeve për 
mbrojtjen e trashëgimisë gjene-
tike, krijimi i burimeve primare 
dhe programet e ripopullimit të 
varietetit autokton, gjithashtu, 
edukimi, kërkimi shkencor dhe 
ndërgjegjësimi. 

Ajo që aplikojnë shtetet e 
zhvilluara për të zbutur këtë 
fenomen është sistemi i certi-
fikimit. 

Skemat e certifikimit tipike 
bazohen në seleksionimin gje-
netik dhe shëndetësor.

Certifikimi është përpjekje 
ndërdisiplinore, që përfshin 
kompetencat e seleksioner-
eve, gjenetisteve dhe ato fitopa-
tologjike (kryesisht viruset, per 
ullirin edhe Xylella fastidiosa). 

Që kur Xylella fastidiosa u 
zbulua për herë të parë në rajon 
gati 10 vjet më parë, ajo është 
përhapur në afërsisht 8,000 kilo-
metra katrorë, rreth 40 përqind 
e Pulias.Në vitin 2022, u identi-
fikuan 240 pemë ulliri të reja të 
infektuara. Në përgjithësi, rreth 
600 lloje të njohura bimore janë 
të ndjeshme ndaj infeksionit 
nga Xylella fastidiosa.

Akademia e Shkencave si 
edhe AKKSHI kanë suportuar 
me 2 projekte kërkimore në 
të cilët bëjnë pjesë specialistë 
me eksperiencë për të pilotuar 
pjesën kërkimore të skemës së 
certifikimit të drufrutorëve au-
toktonë. 

Në projektet e mëparshme 
ka qënë vendimtare ekspertiza 
e specialistëve të huaj (krye-
sisht Italianë). Për herë të parë 
e gjithë pjesa kërkimore është 
kryer nga specialistët e univer-
siteteve tona.

Përngritjen e një sistemi cer-

tifikimi të kultivarëve autoktonë 
(ulli, vresht dhe drufrorore), ne 
propozojmë ngritjen e një grupi 
teknik kërkimor shkencor me 
specialistë që kanë eksperienca 
në hallka të ndryshme të certifi-
kimit si suport i Ministrisë dhe 
institucioneve që e kanë detyrim 
ligjor cerifikimin. Ky grup do të 
mbështeste: seleksionimi klonal, 
pastërtinë gjenetike, pastërtinë 
sanitare, krijimi i burimeve 
primare, shëndetësimin, mik-
roshumimi, etj., për promovi-
min e kultivarëve autoktonë në 
funksion të sigurisë ushqimore 
dhe agroturizmit.

Modeli i certifikimit 
italian (luigi 
catalano - civi-
italia, Rome - italy 
(2022)
Shërbimi Kombëtar i Cer-

tifikimit është vendosur pranë 
Ministrisë së Bujqësisë

Ai është ngarkuar për koor-
dinimin kombëtar dhe për-
bëhet nga:

- Komiteti Teknik /
Mbështetje shkencore

- Sekretariati Operativ /
Çështje administrative

- Shërbimet Rajonale Fito-
sanitare /Operative

Speciet që mbulohen nga 
protokolle teknike:

Agrumet dhe nënshartesat e 
tyre, Ulliri, Drufrutorët farorë 
dhe nënshartesat e tyre,

Drufrutorët bërthamorë dhe 
nënshartesat e tyre, Luleshtry-
dhet dhe Lajthia

Shërbimet rajonale fito-
sanitare ngarkohen për cer-
tifikimin në territorin e tyre 
(kontrolle fitosanitare dhe për 
përkatësinë varietore).

Prof. Magdalena Cara
Universiteti Bujqësor i Tiranës

Anëtare e Komisionit të Biologjisë, Bujqësisë, Veterinarisë, 
Akademia e Shkencave të Shqipërisë

Këtë javë, 27 tetor, së bash-
ku me 40+ gra sipërmarrëse 
nga e gjithë Shqipëria do të 
mblidhemi për të rritur kapac-
itetet, shkëmbyer përvojat dhe 
krijuar lidhje të reja!

Kompani private, nënsh-
kruese të Parimeve të Fuqizim-
it të Grave (WEPs), investitorë 
dhe profesionistë të fushave 
të ndryshme, do të jenë me 
ne për të ndarë përvojat dhe 
njohuritë e tyre, për të eksplo-
ruar mundësi bashkëpunimi 
me gratë sipërmarrëse dhe për 
të kontribuar në përmirësimin 
e pjesëmarrjes së grave në 
ekonominë e vendit!

Aktiviteti është pjesë e 
Women Entrepreneurship 
EXPO 2023 – një organizim 
rajonal i zyrës rajonale të UN 
Women që do të organizohet 
në datat 16-17 Nëntor!

Aktiviteti mbështetet nga 
UN Women, në partneritet me 
BERZH-in në kuadër të Pro-
gramit për Gratë në Biznes në 
Ballkanin Perëndimor, financ-
uar nga qeveria suedeze.

Na ndiqni për më shumë 
lajme mbi këtë event!

41,6% e grave në Shqipëri 
punojnë në bujqësi, sipas  
INSTAT.

- Ato punojnë tokën, por 
rrallë janë pronare të saj.

- Plot herë punojnë në të zezë
- Kanë SHUMË vullnet, por 

PAK të drejta
Sot është DITA NDËRKOM-

BËTARE E GRAVE RURALE.
Prandaj, projekti ynë 

3-vjeçar synon pikërisht fuq-
izimin e gruas rurale dhe 
mbështetjen e saj për të garan-
tuar më tepër të drejta, që përk-

thehet në cilësi më të lartë të 
ushqimit në tavolinat tona.

Sot në Ditën e Grave Rurale, 

ne bëjmë thirrje për rritjen e in-
vestimeve në mënyrë që gratë të:

- Kenë kontroll të barabartë 
dhe pronësi mbi tokën.

- Mbrojnë jetesën, të drejtat 
dhe qëndrueshmërinë e tyre.

- Vazhdojnë të japin kon-
tribut të rëndësishëm në pro-
dhimin bujqësor, sigurinë 
ushqimore dhe të ushqyerit, 

menaxhimin e tokës dhe buri-
meve natyrore dhe ndërtimin e 
qëndrueshmërisë klimatike.

FED Invest dhe Qendra ABA 
morën pjesë në Konferencën 
Kombëtare: “Ulliri dhe cilësia e 
vajit të ullirit në Shqipëri”.

z. Eldi Çeço, menaxher 
iQendrës ABA, bëri një pr-
ezantim të punës së FED In-
vest dhe Qendrës ABA për 
ndërtimin e dritares së vajit të 
ullirit, regjistrimin dhe promo-
vimin e saj në kuadër tëprojek-
tit të përbashkët me KASH, 
mbështetur nga RisiAlbania: 
“Mbështetje e eksportit të vajit 
të ullirit nëpërmjet përmirësim-
it të cilësisë”.

z. Çeço falenderon KASH 
dhe z. Agim Rrapaj për bash-
këpunimin në projektin për va-
jin e ullirit dhe RisiAlbania që 
mbështeti hapjen e dritares së 
vajit të ullirit në platformën ABA 
Online (www.abaonline.al) dhe 
vazhdon fjalën e tij me një pr-
ezantim të shkurtërpër kom-
paninë mëmë, FED Invest, e cila 
është kooperativa financiare më 
e madhe në vend që operon prej 
30 viteve në treg dhe sot është 
i pranishëm me 64 degë në të 
gjithë vendin, kryesisht në zonat 
rurale duke ndihmuar fermerë 
në sektorë të ndryshëm, sikurse 
është dhe sektori për prodhimin 
e vajit të ullirit. 

Me iniciativën dhe mision-
ine saj social për të përmbush-

ur shërbimet jo-financiare kun-
drejt fermerëve shqiptarë, FED 
Invest krijoi Qendrën ABA 
dhe platformën ABA Online 
qëishërben gjithë sektorëve, 
në bujqësi dhe blegtori.Lidhur 
me këtë, FED Invest ka krijuar 
edhe produkte të veçanta që 
lidhen me sektorin e vajit të ul-
lirit, siçështë për eksportuesit 
dhe grumbulluesit për të rritur 
kapacitetet e tyre ruajtëse dhe 
produktete tjera për fermerët 
për uljen e kostove të prodhim-
it të vajit të ullirit.

Platforma ABA online uvjen 
në ndihmë të gjithë fermerëve 
dhe jo vetëm, për të mësuar më 
shumë për të rejat e fundit në bu-
jqësi dhe blegtori, për të përfituar 
ekspertizë në kohë reale, demon-
strime në fermë dhe trajnime.  
ABA Online ju jep mundësinë 
e krijimit të partneriteteve duke 
hapur rrugën për të eksploruar 
mundësi të reja tregu.

“Mëpërpara unë nuk nji-
hja disa persona, si Dritani, 
i cili dha kontributin e vet në 
eksportin e vajit të ullirit, po 
ashtu dhe Kreshniku apo ed-
heArbrin. Kjo në raport me 
aktivitetin sjell njëpërfitim 
shumë të madh në rritjen e 
bashkëpunimeve, njohjeve dhe 
mundësive për të përmirësuar 
dhe bërë proçese më të mira 

dhe të vlefshme për prodhuesit 
e vajit të ullirit.”

Në platformën tonëdo të gje-
ni mbi 300 artikuj dhe 70 video 
demonstrative në fermë, nga 
tëcilat 50 artikuj dhe 35 video 
demonstrative vetëmpër rritjen 
e pemëve të ullirit, qëndruesh-
mërinë dhe mbarëvajtjen e deri 
në prodhimin cilësor të vajit të 
ullirit.

Pjesë e këtyre videove janë 
dhe videot e realizuara në 
kuadër tëprojektit të përbash-
kët, me ekspertët KASH ku 
flitet qartë për rritjen e cilësisë 
dhe prodhimine duhurtëvajit të 
ullirit. 

Të gjitha këto, igjeni në 
platformën ABA Online, në 
rubrikën DRITARJA E VA-
JIT TË ULLIRIT. Pjesë e plat-
formës është dhe Forumi që 
shërben për ndërlidhjen e zinx-
hirit të vlerave që fillon nga 
fermeri, grumbulluesi e deri 
tek eksportuesi.

Ne sot gëzojmë 15000 anëtarë 
të regjistruar në platformë dhe 
500 antarë të regjistruar në dri-
taren e vajit të ullirit.

Kontributi që ne kemi dhënë 
në këtëprojekt ështëidukshëm 
dhe secili nga ju mund ta shohë 
tek platforma ABA online në 
web ose ta shkarkoni si aplika-
cion në celularin tuaj!

Mbështetja nga IPARD, plantacion 
me shegë për eksport në Fier

Prodhimet shqiptare po 
kërkohen gjithmonë e më 
tepër në tregjet e huaja, duke 
treguar rritjen e cilësisë dhe 
përmirësimin e standardeve të 
produkteve vendase.

Agro HRP3M në fshatin 
Bashkim, Fier, është një ndër 
sipërmarrjet me plantacionet 
më të mëdha të shegëve në 
vend, e cila prodhon për tregun 
vendas dhe atë evropian, me 
destinacion kryesor Austrinë.

Mbështetur nga progra-
mi IPARD II, për zgjerimin 
e sipërfaqes së mbjelljeve, 
ujitjen me pika dhe zbatimin e 
teknikave të duhura të kultivi-
mit, Agro HPR3M, sot ka një 
sipërfaqe prej 14 hektarë me 
shegë.

Përmes programeve sub-
vencionuese synohet fuqizimi 

i fermerëve në vend, rritja e 
bashkëpunimit midis tyre, kri-

jimi i sipërmarrjeve të mëdha, 
për të gjeneruar më shumë pu-

nësim dhe të ardhura në zonat 
rurale.

Dita ndërkombëtare e grave rurale, 
INSTAT: 41,6% e grave në Shqipëri 
punojnë në bujqësi 

të ndryshme

4 mijë fermerë më shumë të siguruar, skemat 
mbështetëse po nxisin sektorin drejt formalizimit

Për të përfituar nga rimbur-
simi i kostove të larta në bu-
jqësi, fermerët po i drejtohen 
sigurimit dhe formalizimit.

Politikat e subvencionimit 
nga qeveria dhe programet 
e donatorëve, kanë nxitur 
fermerët të futen në skemën 
e sigurimeve shoqërore. Në 
2022 sipas të dhënave të Insti-
tutit të Sigurimeve Shoqërore, 
numri i fermerëve të siguruar u 
rrit me rreth 4 mijë më shumë 
duke arritur në rreth 62 mijë e 
70 fermerë.

Sigurimi i fermerëve vlerë-
sohet në ecuri pozitive, por si 
mund të nxihet ky sektor më 
tej edhe drejt formalizimit?  

“Nuk ka lidhje me sa e kemi 
subvencionuar ne bujqësinë. 
Mund të kesh para pafund 
ta subvencionosh kështu siç, 
është por do të lëngoj. Bujqë-
sia duhet ti kthehet një ritmi 
tjetër. A do ketë fermerë in-
dividë në vijim, patjetër”, tha 
Arben Shkodra.

Edhe pse me një rritje, num-
ri i fermerëve të formalizuar 
përballë totalit ende qëndron 
i vogël. Nga rreth 430 mijë 
fermerë në vend, vetëm 96 
mijë janë të pajisur me NIPT, 
thënë ndryshe 22.3% e tyre.

 “Imagjinoni që në këtë 
gamë të madhe të individëve 
300 mijë operojnë krejtësisht 
jashtë radarit. Dhe duke qenë 

kështu dhe marrëdhënia midis 
individëve formal e informal 
krijon problematika. Është 
e domosdoshme që qeveria 
të hyj një reforme të thellë ta 
strukturojë”, shtoi Shkodra.

Mbështetja financiare për 

fermerët përmes Skemave 
Kombëtare gjatë vitit 2022 
arriti në afro 5.1 miliardë 
lekë. 

Siguria Ushqimore - Përfundon projekti 
BE-Shqipëri, baza e strategjisë kombëtare

Për herë të parë Shqipëria ka 
hartuar një politikë në përputhje 
me direktivat e BE-së që kon-
trollon sigurinë ushqimore nga 
ferma në tryezë dhe mbrojtjen 
tërësore të konsumatorit. Ky 
projekt europian i pesë vjeçar 
në bashkëpunimin me Auto-
ritetin Kombëtar të Ushqimit 
sapo ka përfunduar duke hedhur 
kështu dhe bazën e strategjisë 
kombëtare 2023-2027 tashmë të 
miratuar nga qeveria shqiptare. 
Vitin e ardhshëm pritet të mira-
tohen dhe tre ligjet esenciale që 
lidhen me shëndetin e kafshëve, 

bimëve dhe kontrolleve zyrtare. 
Në takimin përmbyllës me part-
nerët ndërkombëtarë, drejtorja e 
AKU-së, Jeta Deda tha se çfarë 
solli ky projekt gjithëpërfshirës.

“Rëndësi primare ka qenë 
ndihma që na është dhënë për 
hartimin e metodologjisë për 
vlerësimin e hartimit të ris-
kut, ku kemi profilizuar riskun 
individual për rreth 21 mijë 
operator të biznesit ushqimor  
është miratimi i planit kom-
bëtar të kontrolleve zyrtare 
me bazë risku dhe të marrjes 
së mostrave për ushqim, ush-

qimin për kafshët, mbrojtjen 
e bimëve dhe imputeve bu-
jqësore, marrjen e mostrave 
në pikat tona të inspektimin 
kufitar për vitin 2023 të cilët 
janë hartuar sipas një metod-
ologjie të caktuar”, tha Jeta 
Deda, drejtore e AKU.

Strategjia e sigurisë ush-
qimore është e përkthyer në 
shifra financiare të cilat do të 
mbulohen nga buxheti i shtetit 
në masën afërsisht 13 mil-
ionë euro dhe nga partnerët 
ndërkombëtarë në një masë 
afërsisht 9 milionë euro.

Lançohet zbatimi i Skemës së Garancisë Rinore
Ministria e Financave lançoi 

skemën e Garancisë Rinore që 
synon të mbështesë punësimin e 
rreth 18 mijë të rinjve të moshës 
15-29 vjeç, të cilët nuk janë në 
punësim, arsim apo formim 
profesional, të regjistruar për 
jo më shumë se katër muaj në 
strukturat e punësimit.

Zëvendësministrja e Finan-
cave dhe Ekonomisë, zj. Olta 
Manjani, mori pjesë në eventin 
e lançimit të zbatimit të Skemës 
së Garancisë Rinore.

Garancia Rinore është një 
program që do të zbatohet me 
mbështetjen e Bashkimit Europi-
an, me synim integrimin e rinjve 
në tregun e punës dhe fillimisht 
do pilotohet në tri bashki të ven-
dit: Tiranë, Shkodër dhe Vlorë. 
Përmes saj synohet të mbështeten 
në total rreth 18 mijë të rinj.

Zv.Ministrja Manjani tha se 
punësimi i të rinjve është një sfidë 
jo vetëm e vendit tonë, por edhe e 
gjithë rajonit dhe vendeve të BE-
së. Përmes zbatimit të Skemës së 
Garancisë Rinore synohet aftësi-
mi dhe punësimi i të rinjve që nuk 
janë të punësuar dhe nuk marrin 
një edukim apo trajnim.

“Një nga mekanizmat e 
rëndësishëm në rritjen e aftësive 
profesionale dhe që na siguron 
trajtimin e të rinjve NEET, pra 
që nuk punojnë dhe nuk ndjekin 
kurse kualifikimi është Skema e 
Garancisë Rinore, si pjesë e ini-
ciativës së Bashkimit Europian 
në Ballkanin Perëndimor.

Ne jemi të bindur se Garancia 
Rinore do të mbështesë të rinjtë, 
të cilët përballen me pengesa në 
gjetjen e vendeve të punës dhe 
fitimin e aftësive të rëndësishme 

për tregun e punës, duke çuar në 
mungesën e perspektivës për të 
ardhmen, e reflektuar në rritjen 
e kërkesës për emigracion”, u 
shpreh zj. Manjani.

Zv.ministrja Manjani shpre-
hu angazhimin e Ministrisë së 
Financave dhe Ekonomisë 
me qëllim nxitjen e zbatimit 
të mekanizmave të duhur dhe 
bashkëpunimin me të gjithë 
aktorët: biznesin, zyrat e pu-
nësimit, shkollat dhe qendrat 
profesionale, pushtetin qen-
dror e lokal.

Zbatimi i Skemës së Ga-
rancisë Rinore parashikon që 
të rinjtë e papunë të regjistruar 
në zyrat e punësimit brenda 
një periudhe 4-mujore duhet 
të marrin një ofertë punësimi, 
trajnimi apo mësimi profesioni. 
Gjatë fazës së pilotimit, para-
shikohet të nisë zbatimi i këtij 
programi duke u mbështetur në 
punëdhënës të cilët operojnë në 
të gjithë sektorët e ekonomisë, 
me fokus të veçantë Turizmin 
dhe Energjinë. Programi do të 
prezantojë gjithashtu elementë 
të sistemit të dyfishtë, ku roli i 
punëdhënësit është më proaktiv 
dhe i rëndësishëm në trajtimin 
dhe punësimin e të rinjve.

Për këtë qëllim AKPA ka 
dizenjuar edhe një portal të 
dedikuar për Garancinë Rinore, 
i cili do të funksionojë si portë 
hyrëse dhe informative për të 
gjithë të rinjtë.

Denaj dhe Kumbaro prezantojnë Strategjinë 
për Agroturizmin: Mbështetje zhvillimit 
të qëndrueshëm të sektorit

Ministrja e Bujqësisë dhe 
Zhvillimit Rural Anila Denaj, 
bashkë me ministren e Turizmit 
dhe Mjedisit Mirela Kumbaro, 
prezantuan Strategjinë Kom-
bëtare të Agroturizmit, në një 
takim të organizuar në Tiranë, 
me pjesëmarrjen e aktorëve të 
fushës, donatorëve të ndryshëm 
dhe ekspertëve të linjës.

Denaj tha se Strategjia për 
Agroturizmin ka në fokus 
mbështetjen për zhvillimin e 
qëndrueshëm të sektorit.

Ministrja u shpreh se ob-
jektivi kryesor i këtij doku-
menti synon formulimin dhe 
vlerësimin e programit për 
zhvillimin e sektorit të agro-
turizmit në nivel kombëtar dhe 
ndërkombëtar. Kjo strategji 

synon krijimin e një modeli të 
agroturizmit shqiptar i cili përf-
shin një analizë të gjerë në ter-
ren të çështjeve dhe potencial-
eve që ky sektor ka.

“Ne besojmë në një zhvil-
lim të qëndrueshëm të sekto-
rit, afatgjatë dhe kemi kërkuar 
hartimin e kësaj strategjie, e cila 
ka në fakt dy elementë të rëndë-
sishëm, së pari, rritja e cilësisë 
së shërbimit përmes fuqizimit 
dhe akoma më shumë të zinx-
hirit të shkurtër ushqimor, fuq-
izimi i produkteve tradicionale, 
si vlerë e identitetit të zonave 
rurale”, u shpreh Denaj.

Sipas saj, certifikimi i 
produkteve autoktone është një 

bazë e rëndësishme për zhvil-
limin e agroturizmit

Denaj tha se “aktualisht kemi 
certifikuar 3 produkte autoktone 
dhe po përgatitemi për certifikimin 
e 3 produkteve të tjera deri në fund 
të vitit 2023 dhe ky produkt bren-
da strategjisë do të jetë një shtyllë 
mjaft e rëndësishme”.

Gjatë fjalës së saj, ministrja 
vuri në dukje rolin e rëndë-
sishëm të zhvillimit të kapitalit 
njerëzor, si bartës i projekteve 
agroturistike apo në funksion 
të agroturizmit, ndërsa u ndal 
në fuqizimin e rolit të gruas në 
këtë sektor, jo vetëm në admin-
istrimin, por edhe në pronësinë 
e sipërmarrjes.

Ajo tha se “ne synojmë rritjen 
e integrimit të të rinjve dhe grave 

në sektorin agroturistik, ku ak-
tualisht rreth 51 % e fermave 
agroturistike administrohen nga 
pronarë nën 45 vjeç dhe 75 % e 
punëve administrohen nga gratë. 
Nuk duam vetëm administrim, 
duam dhe pronësi dhe kjo është 
pjesë e fuqizimit”.

Ndër të tjera vijoi Denaj, 
synojmë nxitjen e zhvillimit të 
qëndrueshëm përmes prodhimit 
organik mbi burimet e rino-
vueshme energjitike, reduktimit 
të shpërdorimit të ushqimit dhe 
rritjes së cilësisë së kësaj të fundit 
dhe rritjen e besimit të konsuma-
torëve në të gjithë Shqipërinë.

“Jam shumë e bindur që me 
kolegen Kumbaro do të harmo-

nizojmë politika drejt një zhvil-
limi të qëndrueshëm afatgjatë”, 
tha Denaj.

Denja shprehu falenderim 
për Ministrinë e Turizmit, Sho-
qatën Shqiptare të Agroturizmit 
dhe partnerët GIZ Albania, Am-
basadën gjermane dhe Ambasa-
dën zvicerane në Shqipëri dhe të 
gjithë përfaqësuesit e biznesit pa 
të cilët, siç tha ajo, “kjo strategji 
dhe zhvillimi i agroturizmit në 
Shqipëri nuk mund të arrijë pro-
jeksionet e synuara”.

Nga ana e saj, ministrja 
Kumbaro u ndal në rëndësinë e 
ligjit që, siç tha ajo, “na duhet 
për formalizimin e sektorit, 
qoftë për arsye sigurie që është 
pjesë e standardit”.

Kumbaro ftoi pjesëmarrësit 

të japin kontributin e tyre në 
Strategjinë për Agroturimin.

“Është ai që do ta formalizoj 
sektorin. Kemi të certifikuar 
plotësisht me të gjitha stan-
dardet 25 agroturizam, 31 janë 
me certifikatë paraprake në pro-
ces, që do të thotë 50 në total. 
Por po të shikosh  aplikacionin 
që MBZHR ka bërë në bash-
këpunim me GIZ ka mbi 270 
oferta, që tregon për potencialin 
e lartë që  është shumë më tepër 
se ata që kanë marrë certifikatën 
dhe këtë e vërteton edhe pozita 
gjeogarfike e vendit me ¾ male 
e pyje, sepse turizmi nuk është 
vetëm bregdeti dhe nuk duhet të 
jetë vetëm ai”, tha Kumbaro.

Për herë të parë Strategjia e Agroturizmit në Shqipëri është 
tashmë gati për të udhëhequr hapat drejt agroturizmit cilësor. 

Ju bashkuam me kënaqësi ministreve Anila Denaj dhe Mirela 
Kumbaro Furxhi në lançimin e saj, të mbështetur nga “Zhvillimi 
i Qëndrueshëm Rural”, projekti ynë i përbashkët me GIZ Albania.

"Nëfshat2", studentët eksperiencë pune në Nepravishtë
Grupi i gjashtë i studentëve 

të projektit “NëFshat2” është 
stacionuar në fshatin Neprav-
ishtë, të cilin poeti i njohur 
anglez Lord Bajron e ka përsh-
kuar gjatë rrugëtimit të tij rreth 
200 vjet më parë.

Studentët të skuadrës “Lule-
boret” së bashku me mentorin e 
tyre janë takuar fillimisht me ban-
orët e zonës, ku kanë mësuar më 
shumë mbi aktivitetet e përdit-
shme si mbjellja e tërshërës, pak-
etimi i misrit apo vjelja e shegëve 
dhe mollëve në fermë.

Më tej ata vizituan rrënojat 
e vendbanimeve të Melanit, 
Antigoneas dhe luginën e bu-
kur të Revanisë.

Organizimi i dy takimeve të 
hapura me banorët, drejtuesit e 
guidave turistike dhe përfaqë-
sues të bashkisë së Libohovës 
ishin një tjetër pikë kyçe e ax-

hendës së tyre.
Përmes bisedave të struk-

turuara u hodhën ide konkrete 
për hartimin e produkteve 
turistike që kanë të bëjnë me 
traditat lokale, vendndodhjet 
turistike, zhvillimi i fermave, 
hiking, festa dhe aktivitete të 
ndryshme të cilat do të jenë një 
vlerë e shtuar për të gjithë zo-
nën përreth.

Përkushtimi dhe puna e 
palodhur e skuadrës janë një 
dëshmi reale e angazhimit të 
tyre për të ndikuar pozitivisht 
në këtë fshat mbresëlënës me 
njerëz punëtorë.

Projekti novator “NëF-
shat2” ka nisur zbatimin në 
mesin e muajit tetor të këtij viti, 
në fshatrat e bukura të Zogajt, 
Rabdishtës, Boboshticës dhe 
Nepravishtës.

Projekt ka si synim përf-

shirjen e të rinjve në zhvillim-
in e praktikave të punës nëpër 
fshatra, me qëllim dhënien e 
kontributit të tyre me ide në 
krijimin e modeleve të fsha-
trave turistikë shqiptarë.

Në kuadër të kësaj nisme 
katër ekipe, të përbërë nga 
24 studentë të pasionuar, janë 
vendosur të bashkëpunojnë 
ngushtë me komunitetet lokale 
për të krijuar së bashku dhe 
për t’i fuqizuar ata të zhvil-
lojnë produkte inovative tur-
istike që shfaqin kulturën dhe 
trashëgiminë e tyre unike.

Ky projekt u jep mundësinë 
studentëve të qëndrojnë dhe 
punojnë dy javë nëpër fsha-
tra, për të vënë në praktikë 
njohuritë e shkollimit dhe për 
të krijuar përvoja unike në ek-
splorim të zonave të ndryshme 
rurale të Shqipërisë.

sipërmarrje në bujqësi

Shqipëria nis pyllëzimet me dron - Risia 
e Universitetit Bujqësor, Toromani: Ul 
ndjeshëm kostot e mbjelljes së pemëve

Universiteti Bujqësor i Ti-
ranës do të testojë mbjelljen e 

pemëve me dron. Prof. Elvin 
Toromoni thotë për TV SCAN 

se kjo teknikë e re, që shfrytë-
zon avancimin e teknologjisë, 

aplikohet për herë të parë në 
vendin tonë.

Sipas profesorit, kjo metodë 
ul ndjeshëm kostot e pyllëz-
imit, që shpesh herë kanë qenë 
problem në drejtim të shtimit 
të sipërfaqeve pyjore në vend.

Fillimisht mbjella e pemëve 
përmes hedhjes së farave nga 
droni do të testohet në 3 zona 
e më konkretisht në terrenet që 
ka në administrim Universiteti 
Bujqësor i Tiranës, në Korçë 
dhe në Pishë Porro që u përfshi 
nga zjarret së fundmi.

Ndërkohë që, nëse rezulton 
me sukses Toromani reko-
mandon që ajo të përdoret nga 
Ministria e Turizmit dhe Mje-
disit në të ardhmen. Rezultatet 
e para të këtij procesi do të da-
lin në periudhën shkurt – mars 
të vitit që vjen.

Vështirësitë e bletarisë! La emigrimin 
për vendlindjen, 28-vjeçari prodhon 
mjaltë në Dukat

150 bletërritësve të zonës së 
fshatit Dukat të Vlorës iu shtua 
dhe një 28 vjeçar, i cili la emi-
grimin në Itali për të punuar 
pranë familjarëve të tij.

“Nuk mund të jetoja në Itali 
pasi jetesa atje ishte shumë 
e vështirë. Emigrimi është 
shumë i vështirë, pasi mungoj-
në miqtë, familjarët mungojnë 
shumë gjëra. Ndërsa këtu je 
afër me familjen dhe punon së 
bashku me ta”, shprehet bletër-
ritësi, Edison Qesargjoni.

Qesargjoni ndodhet në zo-
nën poshtë malit të Karaburunit, 
aty ku kujdesej për kosheret e 
bletëve me tymuesen në dorë.

“Unë këtu primare kam 
bletarinë që e kam trashëguar 
nga babai dhe shkoj çdo ditë 
në zonën ku ndodhen kosheret, 
po ashtu dhe punë të tjera që 
ka familja me bujqësinë. Kemi 

rreth 240 koshere me bletë si 
familje, në Karaburun dhe në 
zonën e fshatit të Dhërmiut, por 

kemi dhe probleme”, shprehet 
28-vjeçari, “mungesën e tregut 
të shitjes së mjaltit apo dhe 
prodhimeve të tjera bujqësore, 

po ashtu mungesa e subvecio-
neve”, thotë ai.

Edisoni ka nisur dhe uni-

versitetin. Ai u bën thirrje dhe 
bashkëmoshatarëve të tij që 
nëse u jepet mundësia të kthe-
hen në vendlindje. Denaj bisedë me studentë të Universitetit 

të Tiranës mbi efektet e ndryshimeve klimatike
Ministrja e Bujqësisë dhe 

Zhvillimit Rural, Anila Denaj 
zhvilloi një takim me studentë 
të Universitetit të Tiranës, me 
të cilët bisedoi mbi efektet e 

ndryshimeve klimatike.
Në takim ishin të pranishëm 

dhe ambasadori i Spanjës në 
Shqipëri, Álvaro Renedo Zal-
ba, si dhe përfaqësuesja e UN-
DP-së në vendin tonë, Monica 
Merino.

“Diskutuam veçanërisht 
mbi sigurinë ushqimore bash-
kë me partnerët tanë strat-
egjik, ambasadën spanjolle për 
rrugëtimin drejt integrimit në 

BE dhe Organizatën e Kombeve 
të Bashkuara United Nations 
Albania drejt përmbushjes së 
Objektivave për Zhvillim të 
Qëndrueshëm (SDG)”, dekla-
roi ministrja Denaj.

BE i dha jetë planit më të 

madh për mjedisin në historinë 
e tij në dhjetor të vitit 2020. 27 
vendet anëtare ranë dakord në 
Bruksel për një reduktim mad-
hor të emetimeve të gazit CO2 
në 10 vjet, bazuar në planin 
për rimëkëmbjen ekonomike 
të shteteve anëtare pas krizës 
së COVID.

Sipas planeve për të cilat 
u ra dakord pas një negocimi 
maratonë të ndërmjetësuar nga 
presidenca gjermane, blloku 
angazhohet të shkurtojë me 
55% emetimet e CO2-shit 
brenda vitit 2030.

Marrëveshja e Gjelbër 
e BE-së dhe promovimi i 
ndryshimit të politikave 
dhe investimeve në kon-
sum dhe prodhim të qën-
drueshëm janë prioritet për 
BE-në dhe vendet e Ball-
kanit Perëndimor.

Shqipëria u angazhua për 
një objektiv të reduktimit të 
pakushtëzuar të emetimeve 
prej 20.9% deri në vitin 
2030.

Elvana Zhezha nga Korça; “Koha për të 
rritur standardet e bimëve medicinale, 
tregu kërkon cilësi”

Për të dalë në tregun rajonal 
dhe më gjerë me bimët medici-
nale dhe ato aromatike fermer-
ët e juglindjes se vendit duhet 
të bëjnë kujdes në trajtimin e 
tyre, edhe për të ruajtur sa më 
shumë të jetë e mundur stan-
dardet e një tregu me shume se 
lokal.

Për doktoreshen e shken-
cave bujqësore Elvana Zhezha 
fermerët duhet të kene parasysh 
kultivimin e këtyre bimëve pa 
përdorur plehra kimike dhe 
pesticide, nëse do të duan të 
jenë konkurrues në treg me pro-
dhime të një cilësie të lartë

Qarku i Korçës nga viti në 
vit ka shtuar sipërfaqet e mb-
jella me bimë medicinale dhe 
aromatike. Një pjesë e fermer-
ëve që merren me kultivimin e 
këtyre bimëve, edhe për shkak 

të rritjes së sipërfaqeve kanë ar-
ritur të kenë partneritet në tre-

gun Europian dhe me gjere. E 
gjithe kjo ka ardhur për shkak 
të ruajtjes së standardeve të 
kultivimit të këtyre bimëve. 

Ka fermerë të tjerë me sipër-
faqe më të vogla që për shkak 

të mosruajtjes se standardeve e 
kanë patur të vështirë të gjejnë 
treg, e kur e kanë gjetur, e kanë 
gjetur me çmime të ulëta.

Balluku dhe Denaj: Shkolla e mesme bujqësore 
në Cërrik do të kthehet në një qendër rajonale

Zëvendëskryeministrja, 
njëherësh ministre e In-
frastrukturës dhe Energjisë, 
Belinda Balluku, së bashku 
me ministren e Bujqësisë dhe 
Zhvillimit Rural, Anila Denaj, 
inspektuan shkollën e mesme 
bujqësore në Cërrik, ku së 
shpejti do të nisë edhe rikon-
struksioni i konvikteve, për 
të kthyer këtë shkollë në një 
qendër rajonale.

Zëvendëskryeministr ja 
Balluku theksoi se do të ketë 
një fokus të përqendruar tek 
arsimi profesional, pasi në 
treg është gjithmonë shumë 
vështirë të gjenden profesion-
istë të tillë dhe padyshim një 
rëndësi e veçantë do t’i jepet 
bujqësisë.

“Ministria e Ekonomisë dhe 
Financave do të ketë një fokus 
të përqendruar tek arsimi pro-
fesional dhe sigurisht të gjitha 
shkollat profesionale janë të 

rëndësishme, ato që prodhojnë 
hidraulikët, elektricistët, sepse 
gjejmë gjithmonë e 
më pak në treg. Por 
nga ana tjetër, bu-
jqësia qëndron në 
krye të listës. Ju do 
të keni mbështetjen 
tonë maksimale për 
sa i përket labo-
ratorëve”, tha zv/
kryeministrja.

Ministrja e Bu-
jqësisë dhe Zhvil-
limit Rural, Anila 
Denaj theksoi se 
duke qenë se shkol-
la e mesme bujqë-
sore në Cërrik do 
të kthehet në një 

qendër rajonale, ministria do të 
bëjë të gjitha alokimet e duhura 

të fondeve për t’u siguruar edhe 
bazën materiale për studim.

“Këtij investimi në in-
frastrukturën akomoduese për 

të shtuar kapacitetet 
e studentëve do t’i 
shtojmë edhe bazën 
materiale. Në bux-
hetin e vitit që vjen 
do të sigurojmë fon-
det, në mënyrë që 
të ofrojmë të gjithë 
bazën materiale 
edhe për numrin e 
shtuar të nxënësve”, 
tha Denaj.

Sipas saj, duhen 
shumë më tepër stu-
dentë.

“Është e vështirë 
të merresh me bu-
jqësi, por bujqësia 

në këtë zonë jep rendiment 
ekonomik, ndaj dhe lëvizja de-
mografike në këtë zonë është e 
ulët”, u shpreh Denaj.

Sipas saj, biznesi do t’i 
punësojë në mënyrë të men-
jëhershme dhe do t’i paguajë 
mirë.

Nga ana tjetër zv/ministrja 
e Financave dhe Ekonomisë, 
Olta Manjani bëri të ditur se 
asnjëherë nuk është i vështirë 
punësimi për të rinjtë që për-
fundojnë studimet në arsimin e 
mesëm professional.

Të dhënat e fundit, tha ajo, 
tregojnë se 60 % e studentëve 
që përfundojnë studimet gje-
jnë punë brenda 6-mujorit të 
parë.

Konvikti i ri që do të 
ndërtohet parashikohet të 
akomodojë deri në 200 stu-
dentë dhe pritet të jetë gati 
në fillim të vitit të ardhshëm 
shkollor.

informacione

(Vijon në numrin e ardhshëm)

(Vijon nga faqja 2)

Rritja e çmimeve - Tregtarët e pakicës 
thonë se përcaktohen nga shumica

Prodhimet e vendit nuk janë 
të mjaftueshme për tregun shq-
iptar ndërkohë që çmimet e 
frutave dhe zarzavateve janë 
rritur.

Tregtarët e pakicës shpre-
hen se çmimi përfundimtar 
nuk rritet prej tyre por prej 
shumicës dhe për ta ka rënë 
fuqia blerëse.

“Çmimet vazhdojnë rritjen 
edhe nga shumica dhe vazh-
dojnë rritjen se edhe prodhimi 
është i pakët. Patjetër që ka rënë 
dhe blerja”, shprehet tregtari.

Qytetarët nga ana tjetër, 
theksojnë se çmimet vijojnë 
të rriten dhe kanë vështirësi t‘i 
përballojnë sidomos pension-
istet që tregojnë se pa ndihmë, 
sidomos të fëmijëve nuk ia da-
lin dot.

“Jam pensioniste dhe më 
shumë vështirësi. Jam vetëm pa 

fëmijë dhe jemi të detyruar të 
hamë më pak, se duhen blerë edhe 
ilaçet”, shprehen pensionistet.

Sipas Institutit të Statis-
tikave, në shtator rritjen më të 
madhe të çmimeve e ka pësuar 
pikërisht gupi  “Ushqime dhe 

pije joalkoolike” me 2.80 pikë 
përqindje, krahasuar me gushtin 
e 2023, ndërsa nëse krahasohen 

muajt me njeri-tjetrin në shta-
tor, çmimet e ushqimeve janë 
rritur me 7.9% krahasuar me 
shtatorin e një viti më parë.

Drejt përfundimit vjelja e qepës, 
prodhim cilësor i kësaj kulture në Maliq

Fermerët e fushës së Mal-
iqit janë duke përfunduar 
vjeljen e qepës, një ndër kul-
turat kryesore që ata prod-
hojnë.

Ky vit ka qenë i favorshëm 
për të siguruar një produkt 
cilësor pasi lagështia e tejzg-
jatur e pranverës ka bërë që 
toka të kishte prani të ujit, 
çka ndihmon në rritjen e 
kësaj kulture.

Drejtori i Bujqësisë dhe 
Mbrojtjes së Konsumato-
rit, Arben Dulellari thotë se 
fermerët e zonës kanë fituar 
tashmë një eksperiencë në ku-

tivimin e qepës për të siguruar 
një prodhim cilësor, kjo duke 
përdorur edhe metoda të ndry-
shme për mbjelljen e saj.

Dulellari shton më tej se 
edhe përdorimi i mjeteve që 
kryejnë procese të ndryshme, e 

Jaço përfundon mandatin si President 
i AmCham-it: Shqipëria potencial 
për të 5-fishuar investimet amerikane

Në përfundim të mandatit 
të tij si president i Dhomës 
Amerikane të Tregtisë, Enio 
Jaço bëri thirrje për progres të 
prekshëm në përmirësimin e 
klimës së investimeve.

Jaço foli gjatë mbledhjes së 
Asamblesë së Përgjithshme të 
AmCham në praninë e 256 kom-
panive anëtare, ku deklaroi se 
duhet ende shumë punë që Shq-
ipëria të bëhet “magneti i Ball-
kanit” për investitorët e huaj.

Ai u bëri thirrje bizneseve 
anëtare të përfshihen sa më 
shumë që zëri i tyre të dëgjohet.

“Rruga jonë nuk është pa 
sfida. Dikush një herë tha që 
nëse keni rritje 250% të inves-
timeve, çfarë doni më shumë? 
Përgjigjja ime është ne nuk 
duam thjesht më shumë. Ne 
duam shumë më shumë. Ne 
vlerësojmë se potenciali i Shq-
ipërisë është për të 5-fishuar 
investimet amerikane, për t’i 
bërë ato nga 220 milionë në 
dollarë mbi 1 miliard dollarë. 
Kjo do e krahasonte Shqipëri-
në me ato vendet që thithin më 
shumë investime në Ballkan”, 
u shpreh Jaço.

Por për të arritur këtë, vi-
joi ai, duhet një klimë biznesi 

që mundëson konkurrencën e 
ndershme dhe lufton të pan-
dershmen, me paketa ligjore që 
parandalojnë korrupsionin.

“Gjithashtu kërkojmë re-
formimin e prokurimeve pub-
like në platforma reale dhe trans-

parente ku investitorët e huaj 
të konkurrojnë lirshëm krahas 
bizneseve lokale, përcaktimin 
e incentivave dhe standartiz-
imin e kritereve automatike për 
marrjen e lejeve të investimeve 
në mënyrë që Shqipëria të mer-
ret seriozisht nga investitorët e 
huaj”, bëri të ditur ai.

Jaço u shpreh se reforma 

mund të arrihet vetëm me një 
bashkëpunim real mes sektorit 
privat dhe administratës publike.

“Pavarësisht këtyre sfidave, 
ose ndoshta për shkak të tyre, 
tani më shumë se kurrë është e 
rëndësishme që të sigurojmë të 

ardhmen e tregtisë, bizneseve, 
hapjen drejt investimeve të reja 
dhe hapjen drejt investimeve të 
vërteta strategjike ku Dhoma 
Amerikane ka një rol të rëndë-
sishëm për të luajtur” u shpreh 
Jaço.

Enio Jaço drejtoi Dhomën 
Amerikane të Tregtisë për dy 
mandate.

Skema Kombëtare, AZHBR financon 307 
ferma organike me fond 46,4 milionë lekë

Bujqësia organike në Shq-
ipëri po zhvillohet gjithmonë e 
më tepër, duke sjellë jo vetëm 
produkte cilësore në treg, por 
edhe fitime më të larta për 
fermerët.

Fermat me prodhim organik 
kanë dyert e hapura drejt ek-
sportit, duke mundësuar rritjen 
e konkurrueshmërisë dhe mod-
ernizimin e sektorit.

Agjencia për Zhvillim Bu-
jqësor dhe Rural (AZHBR) 
përmes Skemës Kombëtare 
2023 vazhdon të mbështesë 
fermat organike, ku prej vitit 
2017 e deri më tani, janë fi-
nancuar 307 ferma me një fond 

prej 46,4 milionë lekësh.
Ndërkohë AZHBR ka në 

proces financimi edhe 27 fer-
ma të reja organike.

Sipas kritereve që ka mirat-
uar qeveria për subvencionet 
në bujqësinë organike biz-
neset e kësaj linje përfitojnë 
mbështetje për ngritjen ose 
rikonstruksionin e ambienteve 
të prodhimit të produkteve 
tradicionale të zonës.

Fermat organike, për vi-
tin e parë, përfitojnë finan-
cim në vlerën 100 000 lekë, 
në vitin e dytë, 150 000 lekë 
dhe 200 000 lekë për fermë 
të certifikuar.

Ministria e Bujqësisë 
duke vlerësuar fizibilitetin 
e investimeve në bujqësi, 
përzgjodhi agroturizmin si 
modelin më të suksesshëm 
teksa vlerësoi se fermat bu-
jqësore organike janë një 
vlerë e shtuar dhe fitimpru-
rëse për zhvillimin rural në 
tërësi.

Sotfermerët dhe bizneset 
e agroturizmit po rrisin in-
teresin për të investuar në 
ferma organike dhe rritjen e 
prodhimit bujqësor bio, që 
është mjaft i kërkuar krahas 
eksportit edhe nga vizitorët, 
turistët vendas dhe të huaj.

ka lehtësuar punën e fermerit
Në fushën e Maliqit fermerët 

kanë mbjellë një sipërfaqe prej 
mbi 700HA me qepë. Zonat më 
potenciale për prodhimin e saj 
janë fshatrat e Njësive   Pojan 
dhe Pirg

RisiAlbania mbështet webinarin 
mbi Turizmin e Qëndrueshëm

Eva Kushova
Eksperte e Turizmit 

turistike të promovonin 
produktet e tyre në tregjet 
në mbarë botën dhe më vonë 
duke u fokusuar në market-
ingun e destinacioneve. E tra-
jnuar dhe certifikuar në fush-
ën e Turizmit të qëndrueshëm 
nga GSTC, Kushova iu bash-

kua webinarit mbi Turizmin e 
Qëndrueshëm.

Kjo seri webinarësh, or-
ganizohet për herë të parë në 
gjuhën shqipe, në bashkëpunim 
me HSLU Hochschule Luzern, 
përgjatë muajve Tetor- Dhjetor 
2023, vjen pas shumë interesi-
meve dhe regjistrimeve, nga 
aktorët e linjës dhe subjektet e 
ndryshme.

Këtë të enjte, datë 26 tetor, 
ekspertja Eva Kushova foli 
për bazat e turizmit të qën-
drueshëm, nën lajmotivin “Së 
bashku, mund të ndërtojmë një 
të ardhme më të qëndrueshme 
dhe të pasur për turizmin në 
Shqipëri”.

Programi i seksionit të 
parë të këtij webinar-i ishte: 
Turizmi i qëndrueshëm, bazat 
dhe konceptet. Seksioni i 2-të 
u fokusua tek: Standardet e 
turizmit të qëndrueshëm dhe 
kriteret (angazhim i pjesë-
marrjeve, pyetsor) dhe Sek-
sioni 3-të: Shqipëria - raste 

studimi.
Objektivat e këtij webinari 

ishin: Ofrimi i një shpjegimi 
të parimeve themelore të tur-
izmit të qëndrueshëm. Pse 
duhet, pse ka rëndësi? Prezan-
timi i kritereve botërore të tur-
izmit të Qëndrueshëm dhe si 
t’i lexojmë dhe kuptojmë ato 
dhe prezantimi i praktikave 
më të mira në këtë fushë.

Nuk është një formë e re e 
turizmit, por është e ardhmja 
e turizmit. Herët a vonë, të 
gjitha llojet e turizmit do të 
jenë të qëndrueshme. Përku-
fizimi UNWTO (Organizata 
Boterore e Turizmit) “Tur-
izëm që merr parasysh plotë-
sisht ndikimet aktuale dhe të 
ardhshme ekonomike, sociale 
dhe mjedisore, duke adresuar 
nevojat e vizitorëve, të in-
dustrisë së turizmit, mjedisit 
dhe komuniteteve pritëse.” 
Përkufizim më i thjeshtë: Tur-
izmi që minimizon ndikimin 
në mjedis dhe maksimizon 
përfitimet për komunitetet.

Kushova tha se, 4 janë 
shtyllat e Turizmit të Qën-
drueshëm: Menaxhim i Qën-
drueshëm ; Qëndrueshmëria 
ekonomiko sociale; Qën-
drueshmëria Kulturore; Qën-
drueshmëria mjedisore.

Ajo shpjegoi se pse turizmi 
duhet të bëhet i qëndrueshëm

Së pari vijoi Kushova, 
është detyrim për gjithë ven-
det e OKB. Mbi bazën e një 
marrëveshjeje midis liderëve 
në OKB në 2015. Programi 
universal 2030 u parashtron 
vendeve të ndjekin 17 Ob-
jektivat e Zhvillimit të Qën-
drueshëm.

Qellimi është: t’i japë fund 
varfërisë ekstreme, të luftojë 
pabarazinë, padrejtësinë dhe 
të përballojë ndryshimet kli-
matike deri në 2030.

Turizmi luan rol kyç në ar-

ritjen e këtyre objektivave; 
People, Planet, Prosperity- 
Njerëzit, planeti dhe prosper-
iteti; 

Redukton varfërinë (Peo-
ple); Turizmi është forca 
lëvizëse e ekonomisë botërore. 
Sipas statistikave zyrtare 700 
mln turistë numërohen për 
periudhën janar-korrik 2023, 
43% më shumë se 2022. 1 në 
10 persona punon në turizëm, 
direkt ose indirekt. Në disa 
vende, turizmi përbën 20% të 
PBB-së

 Mbron Planetin (Planet), 
Turizmi masiv shkatërroi bu-
rimet mjedisore e kulturore; 
- Industria e turizmit, ndotë-
si i 4-t në Europë; Turizmi 
shkakton 8% të emetimeve 
globale të gazeve serrë; Rrit 
përfitimet për industrinë tur-
istike (hotelet) Booking.com 
2023

Raport i turizmit 
të qëndrueshëm
• 76% e udhëtarëve shpre-

hin dëshirën për të udhëtuar 
në mënyrë më të qëndrueshme 
në 12 muajt në vijim

• 43% e udhëtarëve do pa-
guanin më shumë për një ho-
tel/subjekt që ka certifikatë 
qëndrueshmërie

• 65% do ndiheshin me 
mirë nëse e dinë që ai hotel 
ka certifikatë qëndruesh-
mërie

• Mbi 500,000 akomodime 
globalisht po promovohen 
me një etiketë në Booking.
com (gjethe jeshile

turisti i informuar
• 67% e fikin ajrin e kondi-

cionuar kur nuk përdoret • 
60% ripërdorin peshqirët për 
arsye të ngjashme 33 mijë të 
pyetur nga 35 vende.

inovacion

“Laboratori i Inovacionit”, nxitje zhvillimit 
të qëndrueshëm të agroturizmit

Në bashkëpunim me Sho-
qatën e Agroturizmit, GIZ 
mbështeti krijimin e “Labora-
torit të Inovacionit”.

Ky projekt përbëhet nga një 
seri me workshop-e të organi-
zuara për anëtarët e shoqatës së 
agroturizmit mbi tema të ndry-
shme inovative që lidhen me 
menaxhimin e agroturizmit.

Qëllimi i tyre është të sjellin 
risi në agroturizëm dhe të rrisin 
përfitimin dhe qëndrueshmëri-
në e përgjithshme të operacio-
neve të sektorit.

Workshop-i i organizuar së 
fundi u fokusua në krijimin e 
sapunëve dhe shampove ar-
tizanale e miqësore me mje-
disin, për të rritur cilësinë 
e përvojës turistike dhe për 
të diversifikuar burimet e të 
ardhurave.

Ky seminar i parë ishte një 
eksperiencë e frytshme për 

pjesëmarrësit dhe në vijim 
synohet të krijohen produkte 
të tjera që i shërbejnë agro-
turizmeve.

Duke nisur nga marketingu 
online e deri te risitë në kuli-

nari dhe dixhitalizim, work-
shop-et e radhës do të zhvillo-
hen çdo dy muaj deri në fund 
të Shtatorit 2024.

Regjistri i fermerit, instrumenti i ri që 
nxit fomalizimin dhe sigurinë ushqimore

Regjistri i Fermerit është 
instrumenti i ri në dorë të 
fermerëve për të mundësuar 
protokolle dhe gjurmueshmëri 
të prodhimit cilësor bujqësor 
për konsumatorët, për të qenë 
më të sigurtë në tregun vendas 
dhe ndërkombëtar.

FAO në Shqipëri po trajnon 
stafin e Ministrisë së Bujqësisë 
dhe Zhvillimit Rural, si dhe për-
faqësuesit e shërbimit të eksten-
sionit të përfshirë në procesin 
pilot të mbledhjes së të dhënave 
FADN (Rrjeti i të Dhënave të 
Kontabilitetit të Fermave).

Të dhënat e mbledhura nga 
40 ferma do të ngarkohen së 
shpejti në serverin EU RICA 1.

Të dhënat e FADN do të ndi-

hmojnë Ministrinë e Bujqësisë 
dhe Zhvillimit Rural për analizat 
e politikave dhe vendimmarrjen 

bazuar në të dhënat aktuale, të 
cilat do të formësojnë të ardh-
men e sektorit të bujqësisë.

Modernizoi impiantet e përpunimit me 
mbështetjen e AZHBR, Denaj: Fabrika në 
Boboshticë grumbullon qumësht nga 1 mijë blegtorë

Tani rreth 1000 blegtorë të 
zonës së Korçës, falë kontratave 
të biznesit kanë një vend të sig-
urt për qumështin e tyre në fab-
rikën “SHAKA” Boboshticë, e 
cila së fundmi ka modernizuar 
impiantet e përpunimit me 
mbështetjen e qeverisë.

Kështu u shpreh ministrja e 
Bujqësisë dhe Zhvillimit Rural, 
Anila Denaj gjatë vizitës që zh-
villoi në fabrikën e përpunimit 
të qumështit “SHAKA”, e 
ngritur me punën e palodhur të 
Jani dhe Aleksandër Shakës në 

Boboshticë, që prodhon deri në 
3 tonë djathë të bardhë e 300 
kg kaçkavall në ditë.

Si përfitues i investimeve 
përmes Skemës Kombëtare nga 
AZHBR, Jani ka rritur cilësisht 
teknologjinë dhe sot në këtë 
fabrikë përpunohen rreth 20 

tonë qumësht në ditë.
Denaj u shpreh se, me 

mbështetjen e programeve të 
qeverisë, fabrika ka përmirë-
suar teknologjinë e përpunimit, 
standardizuar cilësinë dhe ga-
ranton parametra të larta të sig-

urisë ushqimore.
Industria e agropërpunimit 

është një ndër sektorët me po-
tencial të madh në zhvillimin e 
ekonomisë së vendit.

Ky sektor kryeson me një 
sërë investimesh të rëndësishme 
në të gjithë nënsektorët e saj, 
nga përpunimi i qumështit, 
mishit, fruta-perimeve etj., 
duke sjellë një standard të ri 
zhvillimi në prodhime cilësore 
dhe krijimin e vendeve të reja 
të punës.

Investimet në makineri dhe 
pajisje të teknologjisë së lartë 
me mbështetjen e programit 
IPARD II, kanë sjellë rritje 
të standardeve dhe kapac-
iteteve prodhuese, duke synuar 
përveç tregut vendas, edhe atë 
të jashtëm, krahas ndikimit 
në rritjen e të ardhurave në 
ekonominë rurale dhe nxitjen e 
punësimit.

Qëllimi i këtyre investimeve 
është arritja e standardeve ev-
ropiane të cilësisë dhe garanti-
mi i sigurisë ushqimore në çdo 
hallkë të zinxhirit ushqimor, si 
dhe rritja e punësimit dhe zh-
villimi i zonave rurale.

Përfundon investimi për mbrojtjen nga lumi 
Dunavec, Denaj: Eliminojmë përmbytjen 
e tokës bujqësore

Përfundimi i punimeve në 
argjinaturën për mbrojtjen nga 
lumi Dunavec, në fshatin Ra-
vonik në Korçë, parandalon 

problematikën e përmbytjeve 
të tokave bujqësore në këtë 
zonë.

Ministrja e Bujqësisë dhe 
Zhvillimit Rural, Anila Denaj 
inspektoi nga afër realizimin 

e investimit për mbrojtjen nga 
lumi Dunavec, me vlerë 16 
milionë lekë të financuar nga 
qeveria shqiptare.

Gjatë inspektimit, e sho-
qëruar edhe nga kryetari i 
bashkisë së Korçës, Sotiraq 
Filo dhe ekspertët e fushës, 
Denaj u informua se, punimet 
për infrastrukturën mbrojtëse 

janë realizuar në zbatim të 
protokolleve teknike, me tre 
rreshta, nga të cilat 1 me ga-
bion dhe 2 me beton.

Ministrja u shpreh se “ky 
investim eliminon rrezikun e 
përmbytjes nga prurjet e lumit 
për 12 hektarë tokë bujqësore 
dhe rrugën lidhëse të par-
celave”.

Në prag të stinës së dim-
rit Ministria e Bujqësisë dhe 
Zhvillimit Rural, përmes Bor-
deve të Ujitje Kullimit, ka 
ndërhyrë në një sërë veprash 
të infrastrukturës ujitëse dhe 
kulluese, apo në argjinaturat e 
lumenjve në disa zona të ven-
dit, me qëllim rehabilitimin 
dhe mirëmbajtjen e tyre, për 
t’i paraprirë parandalimit të 
përmbytjeve në tokat bujqë-
sore nga reshjet e shiut.

Ndërkohë që puna vijon në 
këtë sektor me një sërë inves-
timesh të tjera në shërbim të 
komunitetit.

Studenti veterinar që studion në Tiranë nuk harron fermën 
e familjes. Vilson Zela: Çdo fundjavë në Kukës, punoj 
në tokë e stallë. Keqardhje që blegtoria po braktiset
Një histori frymëzuese është ajo që nga vjen nga fshati Bushati i Kukësit, ku një i ri vetëm 22 vjeç ka 
zgjedhur të studiojë mjekësinë veterinare dhe fundjavave ti përkushtohet fermës së familjes. Vilson 

Zela, përveç mbarështimit të bagëtive, kultivon dhe 50 dylym tokë në pronësi të familjes

Vilson Zela 22 vjeç, nga 
fshati Bushat i Kukësit është 
ndër të paktët studentë të mjekë-
sisë veterinare.

Në fillim kur zgjodhi këtë 
degë, kishte frikë se do gjykohej, 
por sot, në vitin e katër të studi-
meve në Universitetin Bujqësor 
të Tiranës, është shumë i lumtur 
që po ndjek gjurmët e babait të 
tij, i cili ushtron profesionin e 
veterinerit prej 40 vitesh.

“Unë jam student i mjekësisë 
veterinare në vitin e katërt. Stu-
dioj në Universitetin Bujqësor të 
Tiranës. Kam bërë zgjedhjen e 
duhur që kam zgjedhur atë degë. 
Nga mentaliteti i zonës, kisha 
ca pikëpyetje, frikë. Të gjithë e 
mendojnë si një profesion të rën-
domtë. Por, që kur vajta në fillim 
e kuptova që kam bërë zgjedhjen 
e duhur. Është një profesion i 
nderuar dhe respektuar. Tre vitet 
e para kanë të bëjnë me formim-
in e përgjithshëm. Në vitin e 
katër trajtojmë sëmundjet e kaf-
shëve. Mund të bëjmë skemat e 
kontrollit të përgjithshëm. Gjëra 
bazike momentalisht, por ky vikt 
është vendimtar. Arrimë e fusim 
këmbët tamam në profesionin 
tonë.  Kam parë disa sëmundje 
tek kafshët. Kam marrë pjesë 
në lindje të kafshëve. Jemi një 
fakultet që studion të gjitha kaf-
shët”, tha i riu.

Atë që mëson në leksion, 
i riu e vendos në praktikë çdo 
fundjavë në fermën e familjes 

së tij në Kukës.
Ditën e nis me pastrimin dhe 

ushqimin e bagëtive në stallë.
Më pas, u përkushtohet 50 dy-

lym tokë, në të cilat familja e tij 

kultivon të gjitha llojet e produk-
teve bujqësore, nga gruri, misri, 
patatja, lakra e perimeve të tjera.

Klima dhe dalja vonë e pro-
dhimit, janë në disfavor të fer-
mës për shkak se tregu është 
i mbushur me prodhime nga 
Myzeqeja. Megjithatë kjo nuk e 
bën aspak pesimist.

“Është fundi i prodhimit. 
Vetëm kultura e lakrës arrin 
temperaturën. Fill pas patates 
dhe qepës, ne përgatisim kul-
turën e dytë që është lakra. Ka 
lakra që arrinë deri në 7-8 kg. Më 
kryesorja është sigurimi i tregut. 
Kemi arritur ta krijojmë mallin, 
por problemi që hasim çdo vit 

është tregu i shitjes. Ka produkt 
të një cilësie shumë të mirë, por 
nuk ka shitje. Ose çmimi është 
përtokë. Kur produkti jonë del në 
tre., tregu është i mbushur. Kemi 

pleh organik”, tha Vilsoni.
Më tepër keqardhje Vilsoni 

shpreh që çdo vit e më shumë 
njerëzit po braktisin fshatrat, 
heqin dorë nga bujqësia dhe 
mbarështimi i gjedhëve.

“Personalisht mua më pëlqe-
jnë kafshët e mëdha. Kafshët e 
prodhimit. Gjedhi ka një rëndësi 
shumë të madhe se është burimi 
kryesor i qumështit. Është një kaf-
shë që ja vlen të investohet. Një 
frikë e madhe si një veteriner është 
që ka rënë numri i fermerëve, 
krerëve. Kanë hequr dorë nga kaf-
shët. Në të gjitha shtetet fermerët 
subvencionohet. Ka nevojë për një 
dorë të fortë”, tregoi i riu. 

këndi i ekspertit

“Festa e Gështenjës” në Bajram Curri, Jaupllari: 
Mbështetje produkteve që nxisin ekonominë lokale

Në qytetin e Bajram Currit, 
Tropojë, u organizua “Festa e 
Gështenjës”, me fokus promo-
vimin e produkteve të zonës, si 

aset potencial për zhvillimin e 
ekonomisë lokale.

Të pranishëm në këtë event, 
ishin zv/ministri i Bujqësisë 
dhe Zhvillimit Rural, Arjan 
Jaupllari, deputetë të qarkut, 
përfaqësues të pushtetit ven-

dor, fermerë dhe sipërmarrës që 
merren me grumbullimin dhe 
përpunimin e gështenjës në këtë 
zonë, si dhe vizitorë e të ftuar të 

shumë që iu bashkuan festës.
Jaupllari u shpreh se mbetet 

prioritet promovimi i prodhi-
meve lokale për rritjen e pranisë 
së tyre në tregje dhe fuqizimin 
ekonomik të fermerëve.

“Gështenja është aset i 

rëndësishëm i sektorit të bu-
jqësisë dhe objektivi ynë 
është rritja e prodhimit dhe e 
të ardhurave të fermerëve që 
punojnë me këtë produkt”, tha 
Jaupllari.

Në kuadër të kësaj feste 
u organizua dhe panairi me 
produktet ushqimore tradicio-
nale të prodhuara me gështen-
ja, që ngjalli interes të veçantë 
për pjesëmarrësit.

Po ashtu, bizneseve të zonës 
iu krijua mundësia që të pro-
movojnë gatimet e tyre tradi-
cionale, punimet artizanale si 
dhe të vendosin kontakte për 
shitjen e prodhimeve të zonës 
në tregje të reja.

Ekosistemi i gështenjave të 
Tropojës është më i madhi në 
Ballkan. Ai përbëhet nga një 
kultivar me vlerat larta bio-
gjenetike dhe përveç ndikimit 
në në ekonominë lokale të zo-
nës, masivi i Gështenjave të 
Tropojës është edhe një atrak-
sion për turistët e natyrës.

Matrikullimi i kafshëve, Denaj: Me rëndësi për 
sigurinë ushqimore dhe formalizimin e blegtorisë

Ministria e Bujqësisë dhe 
Zhvillimit Rural ka në fokus 
forcimin e kontrollit dhe ga-
rantimin e sigurisë ushqimore 
në tregjet e vendit për sektorin 
blegtoral.

Ministrja e Bujqësisë dhe Zh-
villimit Ministrja Anila Denaj 
informoi se Autoriteti Kombëtar 
i Veterinarisë dhe Mbrojtjes së 
Bimëve vijon me matrikullimin 
dhe gjurmimin për shëndetin e 
kafshëve bujqësore.

Gjatë periudhës janar-shtator 
të këtij viti, janë kryer 348 000 
matrikuj të rinj. Ndërsa janë 
matrikulluar 43 105 gjedhë; 303 
700 të imta; 1 389 derra.

Denaj tha se, “matrikullimi i 
krerëve vijon në çdo fermë nga 
Autoriteti Kombëtar i Veteri-
narisë dhe Mbrojtjes së Bimëve. 
Ky është një proces i rëndë-
sishëm për shëndetin e kaf-
shëve, sigurinë ushqimore dhe 
formalizimin e blegtorisë”.

Matrikullimi i kafshëve në 
fermë është detyrim ligjor për 

çdo mbarështues. Është një 
proces që kryhet falas dhe i jep 
mundësinë blegtorëve të përfi-

tojnë shërbime falas nga Shër-
bimi Veterinar dhe subvencione 
nga shteti nëpërmjet Skemës 
Kombëtare të Mbështetjes.

Ministrja tha se identifi-
kimi individual i kafshëve dhe 
regjistrimi i fermave në regjis-
trin blegtoral nga veterinerët e 
Autoritetit Kombëtar të Veteri-
narisë dhe Mbrojtjes së Bimëve 

është hapi i parë i formalizimit 
të sektorit blegtoral, i cili sig-
uron gjurmueshmërinë e shën-

detit të kafshëve dhe produk-
teve me origjinë shtazore.

Në funksion të rritjes së 
shërbimit veterinar sipas stan-
dardeve më të mira, janë pu-
nësuar së fundmi edhe 400 
veterinerë të rinj me shtrirje 
në të gjithë vendin, me qëllim 
forcimin e kontrollit në fermat 
blegtorale.

Plehërim natyral me bimën Komfrej (Symphytus officinalis)
Prof. Ass. Dr. Enver Isufi

Agronom në Mbrojtjen e Bimëve dhe Bujqësinë Biologjike

Të gjitha bimët pasi kalben 
kthehen në pleh. Ato i rikthje-
në tokës ato lëndë ushqyese, 
të cilat ia kanë marrë gjatë 
rritjes së tyre. Kështu vazhdon 
riciklimi i lëndës organike në 
natyrë. 

Ka disa bimë të cilat kanë 
cilësi të veçanta. Ato grum-
bullojnë në trupin e tyre shumë 
më tepër lëndë ushqyese se sa 
bimët e tjera. 

Një ndër këto bimë është 
edhe bima Komfrej, e cila 
mban emrin latinisht (Sym-
phytus officinale). Bima bën 
pjesë në familjen botanike 
Boraginaceae. 

Kjo bimë është e sjellë për 
herë të parë në Shkodër nga 
fondacioni OXFAM. 

Është përdorur fillimisht 
nga shoqata e përmikulturës 
atje në Shkodër, e drejtuar nga 
kolegu ynë agronom Tofik 
Fugarinaj. Ekstrakti i kësaj 
bime u prodhua në sasira të 
mëdha në vitet 1994 deri 2002 
dhe është përdorur nga fermat 
tona biologjike dhe konven-
cionale. 

Sot përdoret nga Ferma 
Ekologjike “UKA” në Laknas, 
Tiranë. Disa bimë për burim 
fidanash ndodhen edhe në In-
stitutin e Bujqësisë Biologjike, 
në Shkozet, Durrës. 

Është një bimë shumëvjeçare 
me rrënjë në formë tuberash të 
stërzgjatur si shkopinj. Janë 
pikërisht këto rrënjë, të cilat 
shërbejnë për shumimin e 
kësaj bime. 

Lëndët ushqyese për të cilat 
bimët kanë nevojë për zhvil-
limin e tyre jetësor ndahen tre 
grupe:

• Elementë kryesorë Azot 
(N), Fosfor (P), Potas (K). 

• Elementë dytësorë Ka-
lcium (Ca), Magnez (Mg), 
Squfur (S)

• Elementë ushqyes që për-
doren nga bimët me sasira të 
vogla, ose mikroplehra/mik-
roelementë, si hekuri, magnezi, 
zingu, bakri, molibli, klori 

(Fe, Mn, Zn, Cu, Mo, Cl)

Përmbajtja e 
lëndëve ushqyese 
te bima Komfrej 
• Bima Komfrej është e pa-

sur me Azot (N), Fosfor (P) 
Kalium/Potas (K)

• Është shumë e pasur me pro-
teina, konkretisht ka 22-33 %

• ka Vitamina A, C, B-12
• E pasur me Silikon, Kal-

cium, mikroelementë
• Përdoret si ushqim i mirë 

edhe për kafshët. Kjo bimë ia 
kalon edhe bimës së sojës për 
përmbajtjen e proteinave deri 
në 20 herë. (Shih tabelen)

Siç shikohet komfrej 
konkurron me plehun organik 
të stallës prodhuar nga bagëtitë, 
madje ka tregues edhe më të 
mirë se sa plehu organik. 

Komfrej është ndër bimët 
më të hershme e përdorur 
si bimë, e cila kuron shumë 
sëmundje në njerëz dhe në 
kafshë.  

Prodhom volum të madh 
biomase si ushqim për kafshët 
dhe për përgatitje ilaçesh. 

“Komfrej është e vetmja 
bimë që e merr dhe akumulon 
nga toka vitaminën “B-12”

cilësitë botanike dhe 
metodat e shumimit
Bima komfrej është një 

bimë shumëvjeçare. Sistemi 
rrënjor është në formë tuberësh 
në formë boshtore. Rrënjët 
zgjaten si shkopinj tulorë. Në 
rrënjët e saj bima nxjerr sytha, 
prej nga dalin filizat e rinj. 
Gjethet rriten mbi një bisht 
të gjatë tulor dhe lehtësisht të 
këputëshme me dorë gjatë kor-
rjes së biomasës. 

Gjethet janë të gjata si 
gjethet e bimës së duhanit, por 
më të ngushta. 

Ka gjethe të gjatë mbi 20 
cm. Një bimë nxjerr disa last-
are vëllezër në formë tufe 
lastarësh. Bima vilet 4, 5 herë 
brenda sezonit, sidomos kur 
bima ujitet. 

Shumimi: Bima shumohet 
me rrënjët e saj të cilat kanë 
ose lastarë të rinj, ose sytha të 
gatshëm të nxjerrin lastarë të 
rinj. Nga një bimë e rritur 2-3 
vjeçare mund të nxirren edhe 
20 lastarë për rimbjellje. 

Bima mund të shtohet edhe 
me fidana. Priten shishet plas-
tike të ujit deri në lartësinë 15 

cm, mbushen me dhe (tokë) dhe 
në to futet një copë rrënjë me 
sytha të bimës Komfrej. Mbi ta 
dalin lastarët e rinj. Kur fidani 
arrin 10-15 cm, me 3-4 gjethe, 
mund të mbillet në fushë. 

Rrënjëzat mund të mbil-
len në vjeshtë dhe janë gati të 
mbillen në pranverë. 

Distancat e mbjelljes: Bimë 
mbillet në distanca rreshti nga 
rreshti 60 – 70 cm  dhe 50 cm 
bima nga bima. 

Kur bima mbillet për qël-
lime të prodhimit industrial 
të lëngut të ekstraktit bimor, 
mbillet në sipërfaqe të mëdha. 
Në një hektar mbillen rreth 28 
mijë bimë. Për një hektar mer-
ret rreth 300 kv biomasë. 

Bima komfrej si pleh për-
doret në disa forma:

Prodhim lengu nga ekstra-
timi i gjetheve në enët me ujë, 
prodhim i gjetheve për ple-
hërim të gjelbër, përdorimi i 
gjetheve dhe lëngut për nxitjen 
e proceseve të kalbëzimit në 
kavaletat e kompostimeve të 
mbetjeve organike në fermat 

bujqësore. 

Prodhimi i lëngut të 
ekstraktit nga bimës 
së Komfrejt për 
qëllime plehërimi  
Për fermat e vogla përdo-

ren fuçi 200-litërshe, të cilat 
mbushen me ujë. Në këtë fuçi 
futen 10-15 kg biomasë nga 
bima komfrej. Fuçia mbyllet 
me kapak. Një herë në javë, 
gjethet e komfrejt përzihen 
me shkop. Pas 40-50 ditëve 
gjethet janë tretur plotësisht 
dhe kanë prodhuar ekstraktin 
e lëngut, tashmë i gatshëm për 
plehërim. 

Si përdoret si pleh lëngu i 
nxjerrë nga gjethet e bimës 
komfrej. 

Lëngu i përqendruar, hollo-
het me ujin në raport 1 kg kon-
centat me 10 litra ujë. Me këtë 

tretësirë spërkaten bimët bu-
jqësore. Kjo tretësirë mund të 
përdoret për ujitjen e bimëve. 

Bima komfrej mund të për-
doret edhe si plehërim i gjelbër. 
Në pemëtore dhe ullishte mund 
të mbillen 2-3 bimë komfrej 
për çdo pemë frutore ose bimë 
ulliri. Gjethet e bimës kom-
frej pasi korren hidhen përreth 
bimës, të cilat kalben duke 
shtuar lëndën organike në tokë. 

Në foto: Pamja nga bimët 
komfrej. 1. gjethet, 2. lulet, 
3. rrënjët, 4. përgatitja e ek-
straktit, 5. marrja e lëngut të 
ekstraktuar.

Pamja e qiellit gjatë 
muajit nëntor 2023
Më 3 nëntor - Jupiteri në 

opozitë. Planeti gjigand do të 
jetë në distancën më të afërt 

me Tokën dhe faqja e tij do të 
ndriçohet plotësisht nga Dielli. 
Do të jetë më i ndritshëm se çdo 
kohë tjetër të vitit dhe do të jetë i 
dukshëm gjatë gjithë natës. Kjo 
është koha më e mirë për të parë 
dhe fotografuar Jupiterin dhe 
hënat e tij. Një palë dylbi të mira 
mund t’ju lejojë të shihni katër 
hënat më të mëdha të Jupiterit, 
që shfaqen si pika të ndritshme 
në të dyja anët e planetit.

Më 4, 5 nëntor - Shiu mete-
orik i Tauridit.Tauridët janë një 
shi i vogël meteorësh që zgjat 
gjatë dhe prodhon vetëm rreth 
5-10 meteorë në orë. Zakonisht 
kjo përbëhet nga dy rrjedha të 
veçanta. E para prodhohet nga 
kokrrat e pluhurit të lënë pas nga 
Asteroid 2004 TG10. Rryma e 
dytë prodhohet nga mbeturinat e 
lëna pas nga kometa 2P Encke. 
Dushi zhvillohet çdo vit nga 
data 7 shtator deri më 10 dhje-
tor. Piku i tij këtë vit do të jetë 
natën e 4 nëntorit dhe mëngjesin 
e datës 5 nëntor. Çereku i 
dytë i hënës mund të bllokojë 
shumicën e meteorëve të zbehtë 
këtë vit. Shikimi më i mirë do të 
jetë vetëm pas mesnatës nga një 
vend i errët larg dritave të qytetit. 
Meteorët do të rrezatojnë nga 
konstelacioni Demi, por mund 
të shfaqen kudo në qiell. 

Më 13 nëntor - Hëna e re. 
Hëna do të vendoset në të njëjtën 
anë të Tokës me Diellin dhe nuk 
do të jetë e dukshme në qiellin e 
natës. Kjo fazë do të ndodhë në 
orën 10:27 UTC. Kjo është koha 
më e mirë e muajit për të vëzhguar 
objekte të zbehta si galaktikat dhe 
grupimet e yjeve, sepse nuk ka 
dritë të hënës që të ndërhyjë. 

Më 13 nëntor - Urani në 
opozitë. Planeti blu-jeshile do 
të jetë në distancën më të afërt 
me Tokën dhe faqja e tij do të 
ndriçohet plotësisht nga Dielli. 

Do të jetë më i ndritshëm se çdo 
kohë tjetër të vitit dhe do të jetë i 
dukshëm gjatë gjithë natës. Kjo 
është koha më e mirë për të parë 
Uranin. Për shkak të distancës 
së tij, ai do të shfaqet vetëm si 
një pikë e vogël blu-jeshile në të 
gjithë objektet e vrojtimit.

Më 17 dhe 18 Nëntor - Shiu 
meteor i Leonids. Leonidët janë 
një shi mesatar, që prodhon deri 
në 15 meteorë në orë në kulmin 
e tij. Ky dush është unik në atë 
që ka një kulm ciklonik rreth çdo 
33 vjet ku mund të shihen qindra 
meteorë në orë. Kjo e fundit nga 
këto ndodhi në vitin 2001. Le-
onidët prodhohen nga kokrrat e 
pluhurit të lënë pas nga kometa 
Tempel-Tuttle, e cila u zbulua 
në 1865. Dushi zhvillohet çdo 
vit nga 6-30 nëntor. Kulmin e ka 
këtë vit natën e datës 17 nëntor 
dhe mëngjesin e datës 18 nën-
tor. Gjysmëhëna do të perëndojë 
para mesnatës duke lënë qiej të 
errët për atë që duhet të jetë një 

shfaqje e mrekullueshme herët 
në mëngjes. Shikimi më i mirë 
do të jetë nga një vend i errët pas 
mesnate. Meteorët do të rrezatoj-
në nga konstelacioni i Luanit, por 
mund të shfaqen kudo në qiell.

Më 27 nëntor - Hëna e plotë. 
Hëna do të jetë e vendosur në 
anën e kundërt të Tokës nga Diel-
li dhe faqja  e saj do të jetë plotë-
sisht e ndriçuar. Kjo fazë do të 
ndodhë në orën 10:16 UTC. Kjo 
hënë e plotë njihej nga fiset e her-
shme vendase amerikane si Hëna 
e Kastorit, sepse kjo ishte koha 
e vitit për të vendosur kurthe të 
kastorëve përpara se kënetat dhe 
lumenjtë të ngrinin. Ajo ka qenë 
gjithashtu e njohur si Hëna e 
ftohtë dhe Hëna e errët.

Parashikimi 
i motit për muajin 
nëntor 2023
Nëntori në Tiranë do të jetë 

i ndikuar nga klima bregdetare 
mesdhetare. Kur udhëtoni për 

në Tiranë në nëntor, mund të 
prisni: herë pas here mjegull, 
shi të zakonshëm, stuhi të 
herëpashershme dhe mot më 
të freskët. Gama e tempera-
turave mesatare të ditës do të 
jetë rreth 13°C dhe 22°C. Za-
konisht java e parë është më e 
nxehta në nëntor, por mund të 
ketë Mjegull, Shi dhe Bubulli-
ma. Ngjarjet e motit që mund të 
ndodhin gjatë udhëtimit për në 
Tiranë: 6 herë Mjegull, 14 herë 
Shi, 7 herë Bubullima (Stuhi). 
Nëntori nëTiranë do të përje-

tojë ditë jo edhe aq të nxehta 
me një qiell me vranësira të 
forta. Zakonisht temperatura 
do të luhatet rreth 18°C dhe do 
të ndihet për 18°C dhe era do të 
jetë fllad i lehtë.

Temperaturat e larta ditore 
do të ulen me 5°C, nga 19°C 
në 14°C, rrallë duke rënë nën 
10°C ose duke kaluar 23°C.

Temperaturat e ulëta ditore 
do të ulen me 4°C, nga 7°C në 
4°C, rrallë duke rënë nën -2°C 
ose duke kaluar 12°C.

Për referencë, më 3 gusht, 

dita më e nxehtë e vitit, tem-
peraturat në Tiranë zakonisht 
variojnë nga 18° C në 32° C, 
ndërsa më 4 janar, dita më e 
ftohtë e vitit, ato shkojnë nga 0° 
C në 11° C .

Zhvillimi i reve
Muaji nëntor në Tiranë do 

të përjetojë një rritje graduale 
të mbulimit të qiellit me re, 
ku përqindja e kohës që qielli 
është me vranësira ose krye-
sisht vranësira rritet nga 46% 
në 54%. Dita më e kthjellët e 
muajit do të jetë 1 Nëntori, me 
kushte të kthjellëta, kryesisht 
të kthjellëta ose pjesërisht me 
vranësira në 54% të rasteve.

Për referencë, më 7 dhjetor, 
dita më e vrenjtur e vitit, shansi 
i kushteve të mbuluara me re 
ose më së shumti me re është 
55%, ndërsa më 21 korrik, dita 
më e qartë e vitit, mundësia e 
qiellit të pastër, është 91%.

Drita e Diellit
Në nëntor, gjatësia e ditës 

gradualisht fillon të zvogëlohet 
me rreth 58 minuta. Dita më e 
shkurtër do të jetë 30 nëntori dhe 
ofron 9 orë 27 minuta dritë dite, 
lindja e diellit do të jetë në orën 
6:47 e mëngjesit dhe perëndimi 
i diellit do të jetë në orën 16:14 
pasdite dhe dita më e gjatë do 
të jetë 1 nëntori me 10 orë 26 
minuta ditë, lindja e diellit do 
të jetë në orën 6:12 e mëngjesit 
dhe perëndimi i diellit do të jetë 
në orën 16:38. Për një udhëtar, 
numri i orëve të diellit është 
shumë i rëndësishëm. Ky muaj 
ofron mesatarisht 10 orë dite.

Për referencë, më 21 qer-
shor, dita më e gjatë e vitit, 
Dielli lind në orën 5:07 të 
mëngjesit dhe perëndon 15 orë 
dhe 10 minuta më vonë, në orën 

20:17, ndërsa më 22 dhjetor, 
dita më e shkurtër e vitit, dielli 
lind në orën 7:03 të mëngjesit 
dhe perëndon 9 orë e 11 minuta 
më vonë, në orën 16:14.

Reshjet
Nëntori do të jetë në 

përgjithësi muaj i lagësht dhe 
me shi. Në këtë kohë të vitit 
në Tiranë mund të presësh 159 
mm reshje atmosferike gjatë 
gjithë muajit. Të gjithë duhet 
të jenë të përgatitur edhe për 
mjegull, shi dhe stuhi.

Në Tiranë, mundësia për 
një ditë të lagësht gjatë muajit 
nëntor do të rritet me shpejtësi, 
duke e nisur muajin me 28% 
dhe duke e mbyllur në 36%.

Për referencë, mundësia më 
e lartë ditore e vitit për një ditë 
të lagësht është 36 % më 5 dh-
jetor dhe shansi më i ulët i tij 
është 10 % më 7 korrik.

Mesatarja e akumulimit të 
reshjeve 30-ditore gjatë Nënto-
rit në Tiranë do të rritet gradu-
alisht, duke filluar muajin me 
87 milimetra, kur rrallë i kalon 
151 milimetra ose bie nën 32 

milimetra, dhe duke e mbyllur 
muajin me 101 milimetra, kur 
rrallëherë kalon 178 milimetra 
ose bienën 41 milimetra. Aku-
mulimi mesatar më i lartë 30-
ditor do të jetë 102 milimetra 
më 23 nëntor.

Gjatë muajit Nëntor në Ti-
ranë parashikohen të bien198.3 
mm shi në 62.0 orë, ndërsa në 
Korçë parashikohen të bien 
rreth 172.8 mm shi në 95.5 orë 
dhe 5.1 cm dëborë në 18 orë 
(Tabelat më sipër)

lagështia e Ajrit
Lagështia më e përshtat-

shme kur njerëzit ndihen më 
mirë është në një lagështi rela-
tive prej 45 përqind. Në nën-
tor sigurohuni që të përgatiteni 
për lagështi shumë më të lartë. 
Këto janë kushte pozitivisht të 
pafavorshme për një shëtitje. 
Ju mund të ndjeni një farë 
plogështie.

Niveli i duhur i lagështisë 
bazohet në pikën e vesës, pasi 
ajo përcakton nëse djersa do të 
avullojë nga lëkura, duke ftohur 
kështu trupin. Pikat e poshtme 

të vesës ndihen më të thata dhe 
pikat më të larta të vesës ndihen 
më të lagësht. Ndryshe nga tem-
peratura, e cila zakonisht ndry-
shon ndjeshëm midis natës dhe 
ditës, pika e vesës ka tendencë 
të ndryshojë më ngadalë, kështu 
që ndërsa temperatura mund të 
bjerë natën, një ditë me zagushi 
zakonisht pasohet nga një natë 
me zagushi. Mundësia që një 
ditë e caktuar të jetë me zagushi 
në Tiranë do të zvogëlohet gjatë 
Nëntorit, duke rënë nga 2% në 
0% gjatë muajit.

Për referencë, më 7 gusht, dita 
më me zagushi e vitit, ka kushte 
zagushie në 35% të rasteve, 
ndërsa në 17 dhjetor, dita me më 
pak zagushi e vitit, ka kushte za-
gushie në 0% të rasteve.

HumIndex është një treg-
ues tjetër i rëndësishëm, i cili 
tregon shkallën e komoditetit 
ose shqetësimit të bazuar në 
kombinimin e temperaturës dhe 
lagështisë së ajrit. Humindex rel-
ativ zakonisht varion nga 11 (pak 
ose aspak siklet) në 16 (pak ose 
aspak shqetësim) gjatë një nënto-
ri tipik. Pika e vesës është shpesh 
një nga matësit më të mirë se sa 
të rehatshme janë kushtet e motit 
për një udhëtar. Kur udhëtoni për 
në Tiranë, duhet të mbani mend 
se pika e poshtme e vesës ndjehet 
më e thatë dhe pika më e lartë e 
vesës ndihet më e lagësht. Gjatë 
një Nëntori tipik pika e vesës do 
të jetë rreth 9 (pak e thatë për 
disa njerëz). Vlera e HumIndex 
për Tiranën do të jetë20, që do të 
thotë se mund të ndjeni pak ose 
aspak shqetësim. 

era
Gjatë muajit nëntor, shpe-

jtësia e erës do të variojë nga 4 
km/h në 7 km/h. Kjo do të thotë 
se duhet të përgatiteni për një 
mot krejtësisht pa erë.

Shpejtësia mesatare e erës 
në orë në Tiranë do të rritet 
gradualisht gjatë muajit nën-
tor, duke u rritur nga 3,2 metra 
në sekondë në 3,6 metra për 
sekondë gjatë muajit.

Për referencë, më 4 shkurt, 
ditën më me erë të vitit, shpejtë-

sia mesatare ditore e erës është 
3.7 metra në sekondë, ndërsa në 
1 qershor, dita më e qetë e vitit, 
shpejtësia mesatare ditore e erës 
është 2.5 metra në sekondë.

Drejtimi i erës në Tiranë 
gjatë muajit nëntor do të jetë 
kryesisht nga lindja me një 
përqindje maksimale prej 49% 
më 30 Nëntor.

Periudha 
e vegjetacionit 
Periudha e vegjetacionit 

shpreh një masë e akumulimit 
vjetor të nxehtësisë që përdoret 
për zhvillimin e bimëve dhe 
kafshëve, dhe përcaktohet si 
integral i ngrohtësisë mbi një 
temperaturë  bazë, e cila shpre-
het me temperaturat  aktive mbi 
10° C dhe  nën 30° C.

Periudha e vegjetacionit në 
Tiranë zakonisht zgjat 8.1 muaj 
(249 ditë), nga rreth 16 mars 
deri më 19 nëntor, rrallë duke 
filluar para 19 shkurtit ose pas 
10 prillit dhe rrallë duke përfun-
duar para 28 tetorit ose pas 14 
dhjetorit.Ndërsa Sezoni i rritjes 
(Periudha e vegjetacionit) në 
Korçë (që përfaqëson zonën e 
ftohtë të vendit), zakonisht zg-
jat 6.7 muaj (206 ditë), nga rreth 
7 prilli deri më 30 tetor, rrallë 
duke filluar para 18 marsit ose 
pas 27 prillit dhe rrallë duke 
përfunduar para 10 tetorit ose 
pas 22 nëntorit.

Gjatë muajit nëntor në Ti-
ranë, mundësia që një ditë e 
caktuar të jetë brenda sezonit të 
rritjes do të zvogëlohet shumë 
shpejt duke rënë nga 85% në 
29% gjatë muajit. Muaji nëntor 
në Korçë ka më shumë gjasa të 
jetëjoplotësisht brenda sezonit 
të rritjes, me mundësinë që një 
ditë e caktuar të jetë në sezonin 
e rritjes duke u ulur me shpejtësi 
nga 45% në 3% gjatë muajit.

Akumulimi mesatar i tem-
peraturave ditore të rritjes në 
Tiranë do të rritet gjatë mua-
jit nëntor duke u rritur me 
70°C  nga 2162°C në 2232°C 
gjatë gjithë kohës. Ndërsa në 
Korçë mesatarja ditore e aku-
mulimit të temperaturave ak-

tive të rritjes do të mbetet në 
përgjithësi konstante, duke 
mbetur me 7°C nga 1303°CC 
gjatë gjithë kohës.  

Presioni atmosferik. 
Gjatë muajit nëntor presioni 

atmosferik do të jetë pak i ulët, 
në kufijtë 1014 hPa, ndërkohë që 
presioni më i përshtatshëm atmos-
ferik për sistemin kardiovaskular 
të njeriut është 1016 hPa. 

Shikueshmëria. 
Njerëzit pa dyshim që dëshi-

rojnë të shijojnë pamje dhe pei-
zazhe të mrekullueshme. Në 
nëntor mund të pritet shikuesh-
mëri emirë, rreth 8 km largësi.

energjia diellore
Këtu jepet energjia diellore 

me rreze të shkurtër që ndodh 
përditë. Rrezatimi me valë të 
shkurtra përfshin dritën e duk-
shme dhe rrezatimin ultravjollcë.

Mesatarja ditore e energjisë 
diellore me valë të shkurtra di-
tore në Tiranë do të ulet gradu-
alisht gjatë muajit nëntor duke 
u ulur me 1 kWh nga 2.9 kWh 
në1.9 kWh gjatë gjithë kohës.

indeksi i rrezatimit 
Ultraviolet (Uv)
Rrezet e diellit janë burimi 

kryesor i rrezeve UV. Edhe pse 
rrezet UV përbëjnë vetëm një 
pjesë shumë të vogël të rrezeve 
të diellit, ato janë shkaku kryesor 
i efekteve të dëmshme të diellit 
në lëkurë. Indeksi i rrezatimit 
UV përcaktohet në një shkallë 
prej 1 deri në 11+. Një vlerësim 
i Indeksit UV prej 3 deri në 5 
përfaqëson një rrezik mesatar 
për shëndetin nga ekspozimi 
ndaj rrezatimit UV të diellit. Një 
numër më i madh do të thotë 
rrezik më i madh i ekspozimit 
ndaj rrezeve UV dhe një shans 
më të lartë të djegieve nga dielli 
dhe dëmtimit të lëkurës. 

Indeksi i rrezatimit ultravio-
let (UV), gjatë muajit nëntor 
do të jetë i ndryshueshëm sipas 
gjendjes së qiellit gjatë ditëve të 
muajit dhe do të lëvizë në kufi-
jtë 1-2 në Tiranë (me mesatare 
ditore 1.4) dhe në kufijtë 1-3 
në Korçë (me mesatare ditore 
1.37). (Shih pasqyrat më lart)

Punimet që mund 
të kryhen në 
Kopshtari gjatë 
muajit nëntor 2023
Duke u bazuar në fazat e 

Hënës, mund të rekomandohen 
dhe punimet e ndryshme që 
mund të kryhen në kopshtari 
sipas muajve gjatë vitit.

Kalendari i Ditëve 
më të mira të muajit 
nëntor 2023 për disa 
aktivitete të 
përditshme të 
fermerit
Jeta dhe veprimtaria e 

njerëzve duhet të zhvillohet në 
harmoni të plotë me natyrën dhe 
ky është çelësi me të cilin mund 
të zbulohen bukuritë e jetës. Në 
këtë drejtim është e rëndësishme 
të kuptojmë parimin e thjeshtë 
se rendi natyror i gjërave është 
një grumbull i proceseve rit-
mike të përsëritura që ndikojnë 
shëndetin tonë, forcën fizike dhe 

këndi i ekspertit

(Vijon nga faqja 14) Kalendari bujqësor, muaji nëntor 2023
gjëndjen shpirtërore. Mekaniz-
mat që funksionojnë në natyrë 
ndikojnë në qënien njerëzore, 
e cila është pjesë përbërëse e 
botës që na rrethon. Për të kup-
tuar më mirë realitetin rreth 
nesh dhe për të përshtatur rit-
min e punës dhe të jetës sonë, 
duhet të kemi njohuri të mjaf-
tueshme për këto fenomene, të 
cilat kanë ndikimin më të madh 
në këto procese. 

Hëna ndikon jo vetëm në 
rritjen dhe zhvillimin e bimëve 
por dhe në veprimtarinë jetë-
sore dhe të përditëshme të 
qenjeve të gjalla. Sipas tra-
ditës mendohet se kur hëna 
është në fazën e duhur dhe 
vendin e duhur në zodiak, be-
sohet gjërësisht se aktivitetet 
do të jenë më të frytshme apo 
të çojnë në rezultate të mira. 
Periudha në mes të hënës së re 
dhe të plotë (çereku i parë dhe 
i dytë i hënës), konsiderohet si 
koha më e mirë për të kryer de-
tyrat që kanë lidhje me forcën, 
pjellorinë dhe rritjen. Periudha 
mes Hënës së plotë dhe hënës 
së re (çereku i tretë dhe i katërt 
i hënës), është koha më e mira 
për korrjet, rritjen e ngadalë-
suar, etj. Merret në konsideratë 
edhe për marrëdhënien që ka 
Hëna me 12 shënjat sunduese 
të zodiakut. 

Kështu në bazë të kombini-
meve dhe marrëdhënieve të 
Hënës me trupat qiellorë që 
shprehen në shënjat zodiakale, 
përcaktohet në një farë mase 
ndikimi dhe rezultati i këtyre 

veprimtarive.

Kalendari hënor i të 
ushqyerit të 
njerëzve për muajin 
nëntor 2023
Mendohet se Hëna ka ndi-

kim në të ushqyerit e njeriut. 
Dieta bazohet në idenë se Hëna 
ndikon mbi ujin në trupin tonë, 
ashtu siç ndikon në baticat në 
oqean. Pra, kjo fuqi mund të 
shfrytëzohet për të ndihmuar 
dikë të humbasë peshë. Duke 
qenë se tërheqja e Hënës është 
më e madhe gjatë hënës së 
plotë dhe asaj të re, një dietë 
e lëngshme gjatë këtyre ditëve 
do të ndihmojë në humbjen e 
peshës.

Hëna e plotë gjithashtu 
mund të na prishë oreksin. 
Gjatë gjumit të thellë, ne prod-
hojmë më shumë një hormon 
të quajtur leptin, i cili na ndih-
mon të ndihemi të ngopur dhe 
të kënaqur. Ndërkohë, grelina, e 
cila ka efekt të kundërt, nxitës të 
urisë, zbret. Një arsye tjetër pse 
mund të ndihemi më të uritur 
është fakti se ne prodhojmë më 
pak leptinë kur ka një hënë të 
plotë.

Në Indi besohet se ngrënia 
gjatë eklipsit hënor është e 
dëmshme për shëndetin, dhe kjo 
është thjesht sepse eklipsi çon 
në emetimin e rrezeve të forta 
ultravjollcë, të cilat ndikojnë në 
ushqimin e gatuar, i cili përga-
titet me ujë, i cili tërheq më tej 
emetimet, gjë që e kthen ushq-
imin e gatuar në helm.

Në këtë pjesë jepen re-
komandime për ushqimin e 
përditshëm të njerëzve, duke 
patur parasysh drejtimet krye-
sore të ushqimit ditor të njeriut 
.Kjo bëhet duke u bazuar dhe 
në fazat e Hënës dhe marrëd-
hënieve të tyre me shënjat e 
Zodiakut.

Kalendari hënor për 
shëndetin dhe 
bukurinë e grave 
fermere nëntor 2023
Ndikimi i trupit qiellor në 

biologjinë e njerëzve ishte 
hedhur poshtë kryesisht si mit, 
por disa studime të fundit kanë 
lidhur fazat hënore me gjumin 
dhe gjendjen shpirtërore të nje-
riut. Hëna mund të ndikojë në 
qarkullimin limfatik të njeriut.

Trupi dhe lëkura forcohen 
dhe zbukurohen gjatë hënës 
në rritje. Përbërësit aktivë në 
kremra përthithen mirë në 
lëkurë dhe e bëjnë lëkurën të 
shkëlqejë. Përbërësit aktivë të 
kremrave dhe produkteve të 
tjera të kujdesit të lëkurës nuk 
absorbohen shumë mirë në 
trup dhe lëkurë gjatë hënës në 
rënie. Lëkura është shumë më e 
ndjeshme në kohën e hënës në 
rritje. Për shkak se trupi është 
në gjendje të thithë më shumë 
lëndë ushqyese gjatë hënës në 
rritje, lëkura gjithashtu përfi-
ton nga kjo dhe ajo zakon-
isht duket më e shëndetshme. 
Meqenëse gjatësia mesatare 
e cikleve menstruale të grave 
përputhet me ciklin e rritjes 
dhe zbehjes 29.5-ditore të hë-
nës, shumë kultura e lidhin hë-
nën me pjellorinë.

